
Tazwert tamatut 

 

          Ma nebder-d timetti taqbaylit ad t-id-naf am tmettiyin n ddunit merra, tasekla–s d 

timawit, tettruḥu seg yimi γer tmezuγt, war allalen n taywalt. Mammeri yenna-d dakken Ibn 

Xaldun Yenna-yas: « lukan imaziγen ttarun akk ayen id-qarren tili ad зamrent 

temkarḍiyin»(1)(1991:117)۔ 

Tasekla timawit taqburt deg-s aṭas n tewsatin n tesrit deg-s tamacahut, akked tmedyazt 

(asefru, inzan), seg tigi yak ad naf tin yeṭṭfen aḥric ameqqran di tmetti taqbaylit d tamedyazt, 

acku d tin isemrassen yemdanen s waṭas di tudert- nsen n yal ass deg yal tagnit. 

          Ass-a tamedyazt taqbaylit d tawsit ger tewsatin yeţfen ahric ameqqran deg unnar n 

tsekla taqbaylit, acku d tin id-yesfaydin suεeddi–ines γer tira, dayagi itt-yeğğan tettwahraz s 

wallalen n taywalt, ayen is-yesfkan daγen afud igerrzen ad taẓ ar zdat wa ad tennerni d-

aseqdec n uẓawan. 

Γef aya ad naf dakken Bounfour (A.) (2006, 8) yenna-d:”tamedyazt teqqim ar tura d tigellidt n 

ufares aseklan amaziγ aladγa segmi id-tesfaydi s wallalen n taywalt n usider atraren, ilmend n 

usider–ines s uzawan akked icennayen(2)”۔
 

         Ma nsuk tiṭ ar tmedyazt taqbaylit ass-a ad naf dakken aṭas ixulaf, aṭas imedyazen id-

yufraren, afares–ines d amesbaγur ama deg ayen yarzan isental, ama deg ayen yerzan aγanib n 

tmaγrut, gar imedyazen: Yidir, Maṭub, Ben muḥemed, Lewnis At Mangellat, aneggaru–agi d 

win I nefren akken ad neg tazrawt fell-as, deg–s ad naεṛeḍ ad negmar inzan I yessemres deg 

tmedyazt yecna, wa ad t-id-nessegzi. 

 

 

(1) Mammeri (M) :” Ibn khaldoun dit que les berbères disaient des poèmes que si l’on devait les écrire ils 

rempliraient des bibliothèques. 1991.P.117. 

(2) Bounfour.(A), Etudes littéraire africaine, N°21 Paris (2006 :08) : « La  poésie est encore la reine de la 

production littéraire berbère, d’autant plus qu’elle bénéficie des moyens audiovisuels modernes grace à sa mise  

en musique et aux chanteurs ».

I-Asissen n usentel 

      Tazrawt-agi d tin ikecmen deg taγult n tsekla tamaziγt, tcud γer uḥric n tmedyazt 

yettwacnan, aṭas n wid iqedcen di ṣenf–agi n tmedyazt, iεerḍen ad snarnin tasekla taqbaylit, ad 

fken afud akken ad snernin idles amaziγ. Seg wid iqeddcen ar tura, umazal takken-d i tmaziγt, 

ad nebder Lewnis At Mangellat i yesbedden tamedyazt s wawal zeddigen, d yisefra yesεan 

inumak lqayen, γef waya yuklal leqqdar, yuklal ad xedmen fell-as tizrawin, ad d-sufγen fell-as 

idlisen. Aṭas n wid ixedmen fell-as inadiyen; deg unadi-nneγ s usentel n tezrawt «Tamlilt 

nyinzan d lemtul deg tmedyazt n At Mangellat » nufa-d aṭas n wid ixeddmen inadiyen γef 

unaẓur-agi. 

Tizrawin id yufraren γef tmedyazt n L.A.M. d tin n Tsaadit yasine,1989 ,«Ait manguellat 

chante »d tazwert Doctorat n A .Rabhi. 

I-1-Timental n ufran usentel 

        Ayen id aγ-yeğğan ad nefren asentel-agi: “Inzan d lemtul deg tmedyazt n At Mangellat” 

d anaẓur-agi s timad-is, acku nekkni seg wid it-iḥemmlen, itabεen, ittḥessisen tizlatin-is, si 

lğiha nniḍen d anaẓur yesseqdacen awal zeddigen, yesεan anamek lqayen, yeqqar-d ayen 

yellan d wayen ara yilin γer zdat, d win yellan d amesnagaγ (philosophe unique)̣̣̣̣.γer leqbayel 

yettuneḥsab d amussnaw, acku d win iḥemmlen ad yecnu s tutlayt tayemmat s teqbaylit, arnu 

γer-s d win yefkan azal i tsekla tamaziγt, ad t-naf yesseqdac mliḥ awalen iqburen di tmedyazt-

is. 

I-2-Iswan n umahil 

Asentel-a s wazal-is acku ittekki deg uṣenfar ilan iswi d asebgen n wassaγen yellan ger 

tsekla timawit tamensayt akk d tsekla tatrart,rnu γer way-a amyekcem yettilin ger 

tewsatin ,irennu ccbaḥa d telqit unamek i uḍris aseklan. 

Iswan n ufran usentel–agi ggten seg–sen: 

• Nebγa deg usentel-agi ad nẓar amek yella “Azal” n yinzan deg tmedyazt n At Mangellat. 

• Ad naεreḍ ad d-nessefhem amek yessemres umedyaz-agi inzan deg tmedyazt-is? Ad d-

nefk anamek-nsen. 

• Ad nessebgen azal tesεa timawit deg tmedyazt yettwacnan. 

• Nebγa ad ner lwelha dakken asentel-agi itikelt tamezwarut ara yettwaxdam. 

I-3-Aseqsi agejdan 

      Yal yiwwen deg-neγ amek  id-yessufuγ iḥulfan-is yeγban deg ulawen, llan wid iten-

id- yessufuγen s wawal, wiyaḍs ccna, win id-yufraren di senf-agi n ccna, yefka azal i 

wawal, lhedra-s s lmizan wagi d “At Mangellat Lounis. Tamedyazt-is temxallaf γef 

wiyaḍ, dayen iγ-yeğğan ad at-id-nefren wad as-neg tasleḍt, maca aseqsi id-yussan γer 

wallaγ-neγ dakken: 

 

− Dacu I d azal isεan yenzan deg tmedyazt n At Mangellat? d wanta tallit deg i ten-

yesseqdec s waṭas? 

I-4-Turdiwin 

✓ Yezmar ad yili yesseqdec-iten I cbaḥa n wawal.  

✓ Yezmer yebγa ad yessebgen: azal tesεa tewsit-a n tsekla timawit deg tmetti taqbaylit dγa 

yesseqdec-iten deg tmedyazt-is 

✓  Ahat d aseḥbiber fell-asen. 

✓ Yebγa unaẓur ahat ad d-isebgen d akken aseqdec n yinzan s tarrayt-is ur ittbeddil ara 

unamek-nsen γaf akken llan deg tmetti. 

 

I-5-Tuddsa n umahil 

Leqdic-agi d win nebḍa γef kraḍ n yexfawen: 

        Deguḥric amezwaru ad d-nawi awal γef tesnarrayt, deg uḥric wis sin ad d-nemeslay γef 

timeḍranin n teẓri,deg uḥric wis kraḍ d tasleḍt i tezlatin  n  Lewnis At Mangellat, ad d-

nekkes inzan yesseqdec deg tmedyazt-is ad naεreḍ ad ten-id-nessegzi. 

I-5-1-Imahilen yemmugen γef tmedyazt n (L.) At Mangellat 

 Idlisen 

Aṭas n yedlisen id yefγen seg-sen:  

−Tameddurt n Lewnis At Mangellat sγur Tasaεdit Yasin « Ait Mangellat chante» 

préface de Kateb Yacine,Paris,la découverte 1989. 

−Mohamed D jellaoui «l’image poétique dans l’œuvre de( L . ) A t M angellat du 

patrimoine à l’innovation (Essai).Edition les pages bleues A lger.2005. 

− Tasemlilt tamezwarut sγurR.BEGNAN. 

− Ouhaioune Chabane « Randonné avec Ait Mangellat»,Alger,Ed.Inayas.1992. 

− Ali Chibani et Tahar Djaout « Lounis Ait Mangellat temps clos et ruptures spatials »Paris 

(L’Hamattan),2012 et Alger, koukou Edition,2014 

 Tizrawin Yemmugen di bgayet 

Aṭas tezrawin yemmugen γef unaẓur-a: 

 Aleqqidid-yettuγalens tuget deg tezlatin n Lewnis At Mangellat.2011 

 Tayest deg tmedyazt n Lewnis At Mangellat i yegga Massafri Amokrane,2006. 

 Analysel lingistiqe et stlistique de l ‘oeuvre poétiques de lounis Ait Menguellet,texte 

kabyle traduction frencaise,univesité de povences iga mas Rabḥi Ɛallawa di,2009. 

 Inzan di tmedyazt n Ait mangellat,Abdennur Abdeslam ,1988.   

 

 



 

 

 

 

 

 

 

 

                   Ixef wis sin 

                     Tiẓri 

II-1-Tabadut n tmedyazt 

        Tamedyazt d yiwwet n tewsit ger tewsatin n tsekla taqbaylit,tella seg zik.Tawsit-agi 

tettas-d s talγa n waffir am wakken daγen tezmer ad d-tas d tilellit,llan daγen kra n yisefra s 

talγa n tesrit.Tamedyazt d taẓuri n tutlayt yes amedyaz yessenfalay-d iḥulfan-is. 

        Tamedyazt d imesli yemxallaf γef tesrit ama deg talγa, ama di lmizan, ama si tama n 

tmeγrut akked tseddarin,temxallaf γef tutlayt n yal-ass,mačči win iεeddan kan ad yexdem 

asefru. 

        Tamedyazt d tin yeṭṭfen aswir εlayen di tmetti taqbaylit,ladγa zik-nni uqbel ad d-lalen 

wudmawen -nniḍen n tsekla,γef teγzi n leqrun agdud yerra γers lwelha, deg-s iyufa lebγi-s 

ladγa imi ur yessexdem ara imru akken ad yegmar timussniwin n ddunit, ad d-yini iḥulfan-

is,ayen yettidir d wayen yetttwali,kullec yella yettruḥu yettuγal seg yimi γer tmezzuγt.        

Tamedyazt taqburt d tin icudden γer ccna,armi yuγal d awezγi ad tuγal tilist ger tmedyazt d 

ccna. 

        Deg tmetti taqbaylit taqburt aṭas n yemdanen id-yesnulfuyen tamedyazt,acku 

seqdacen-tt d ttawil s wacu id-senfalayen γef tedyanin id-iḍarrun deg tmetti. γef waya 

yenna-d Mammeri (M): « Deg tmetti-ya war ansay adelsan imdanen-nneγ tuget-nsen d 

imedyazen ».(1) 

        Aṭas n yemyura ibarraniyen d yimaziγen i iqedcen,ixedmen inadiyen-nsen γef 

tmedyazt taqburt ad naf deg leqdic-nsen εarḍen as-d-fken tabadut,ad naf Bounfour.(A) 

yenna-d:«Tira tettuneḥsab d allal n taywalt, imi tessegzay-d ansay n tsekla, ma yella 

nesserwes-itt d wansayen -nniḍen».(2) 

       Djellaoui(M):«Tamedyazt d ameslay yemgaraden γef tesrit,ama deg talγa d 

lmizan,ama di tmaγrut d tseddarin.»yenna-d daγen:« D lemri i d-yessebganen ayen i tedder 

tmetti d wayen i yedder umdan »(3) 

 

(1) Mammeri .(M). Culture savante culture vécue ,Ed.Tala.(1991; 23):« Dans cette societé 

sans tradition culturelle tout le monde ou présque est poéte ». 

(2) Bounfour. (A). Methode en littérature berbére.Ed.Paris 1994.P.64.«l’écriture n’est qùn moyen de 

trensmission  puis quelle explique une traditions littéraire en la comparent a une autre tradition» 

2ص2010لتقليدوالحداثة(الجزءالثاني الشعر الحديث مطبعة الزيتونة تيزي وزوا تطور الشعر القبائلي)بينمحمد جلاوي 

(S) Chaker yebḍa tamedyazt taqbaylit γef sin n yeḥricen(4): 

1) Aḥric amezwaru: yerza tawsit n tmedyazt tanaṣlit  i jemεen tamedyazt taqbaylit n umyaru 

d wayen id-snulfan yimussnawen am wayen id-yewwi Ccix Muḥend. 

2) Aḥric wis sin:yerza asnulfu deg taddart(villageoise),deg tuget tettili war isem, yerna ur 

tettεedi ara itlissa n taddart, maca tamedyazt-a d tin yuγen amḍiq agejdan deg tmetti, d 

nettat i d lsas n yidles aseklan ladγa γer tlawin. 

            Ma nemmuqel γer tmetti taqbaylit taqburt, ad naf deg-s snat n taggayin n yimedyazen: 

IFSIḤEN, d nutni id-isnulfayen tamedyazt, ceffun fell-as sawallen-t imedyazen-agi uqbel 

anekcum n yirumyen. Ur ttγimin ara deg yiwwen n wadeg,imi leḥḥun seg taddart γer tayeḍ,seg 

lεaṛc γer wayeḍ. Yenna-d  Mammeri(M.):« afsiḥ d win ileḥḥun seg teqbilt γer tayeḍ, sumata 

deg lawan n lexrif, seld aγellet n tbaxsisin,neγ deg tefsut seld aγellet n uzemmur, imedyazen-a 

d wid ittmaggaren s leqdar».(5) 

         Timawit d tawil agejdan s wacu  id-yettili usezri n tmedyazt deg tsekla taqburt taqbaylit 

,Aya  yegla-d s tatut n ugar n yigburen γas ulama llan yisefra iqburen I aγ-d-yewwḍen maca drus 

ma yella nesserwes-iten γer wayen akk i d yellan ,γef waya yenna-d Bouamara (K):« Ilaq ad d-

nesmekti dakken tanzaγt n tudert n zzmamat n tsekla timawit tesεa tilist,ad tt-naf temgarad ger 

tewsit d tayeḍ,seg tallit γer tayeḍ,Deg urti n tmedyazt yettusemman n umeskar,amedya ,nwala 

dakken,llan zzmamat i yeddren ugar n wiyaḍ,Kra n zzmamat n timawit teḥbes tudert-nsen deg 

yiwwen wakud, neγ cwiṭ kan seld lmut n yimeskaren-nsen d yinelmaden n yineggura-ya,maca s 

tenmegla llan wiyaḍ ddren deg unamek-a kemmlen tudert-nsen deg ugar n tasutin seld lmut n 

yimeskaren-nsen»(6). 

 

 

(4)Chaker (S), Structure formelle de la poésie kabyle, Ed. OPU.Alger,1983.P.39. 

(5)Mammeri (M).Evolutions de la Poésie kabyle .Ed. REEVU Africaine1950.p .23 :« Le(afsih) en effet faisait des 

tournées dans les tribus en  génerale  en automne,apres la cueillette des olives .on tenait a honneur de le bien 

recevoir.» 

(6)Bouamara (K) :Ou en est actuellement la littérature algérienne d’expression Amazighe de kabylie Tasγunt n 

usqamu unnig n timmuzγa2009 .9 : « il convient aussi de rappeler que la durée de vie des répertoires oraux,en 

somme toujourslimités ,variessensiblement d’un genres a’l’autre et d’une époque a’ l’autre.Dans le champs de la 

poésie dite d’auteur,par exemple,avons-nous contacté, il y’a des répertoires plus vivaces que d’autres .en effetcertain  

répertoire oraux ont cessé de vivre au méme temps , ou peux après la mort de leurs auteurs et de leurs disciples , 

tandis que d’autres sont, au contraire , vivaces,en ce sens quils continuent a vivre plusieurs générations après la mort 

de leurs auteurs.»                                                      

Tamedyazt taqbaylit tamensayt sumata d tin yebḍan γef sin yeḥricen igejdanen: 

II-1-1-Tamedyazt n tmenna 

       Tebda abrid-is seg timawit tesεa amkan meqqren di tmetti taqbaylit yakk tmaziγt.D tin 

icebḥen nezzeh tettwassen s usefru,d nettat id tigejdit fi tbed tγerma n yimaziγen,ar ass-a 

mazal-it tettuneḥsab d lemri id-yemmalen tudert n tmetti taqbaylit. 

        Aṭas n tewsatin n tsekla timawit itti-cuban ( Inzan,Asirqes,Azuzen,Azenzi n lḥenni),maca 

tawsit-a n tmedyazt id-yufraren  snulfan-it-id  imeksawen i yettruḥun seg taddart γer tayeḍ, 

yakk d tlawin,acku nutenti yakan ur sεin-t ara izerfan-nsent deg tmetti taqbaylit n zik,am 

yergazen,dγa sexdament asefru akken ad suffγen-t iḥulfan-nsent. 

     Tamedyazt-a tettwassen s uẓawan teqqen γer ccna n zik, acku tawint-id s wallallen n wayen 

yellan di lwaqt-nni,am tjewwaqt.Talγa id-yeṭṭafaren isefra (izlan) tettedu s lḥen(aẓnẓen) Di 

lwaqt-nni,talγa yeṭṭafar-itt-id umendayer,tajewweqt,lγiḍa d ṭbel.Tilawin ulac ayen γef ayeg ur 

cnant ara,qqaren-t :«Aẓeṭṭa yegren yekes ,a lalla-s ur ttayes»,am wakken i sexdamen-t ccna deg 

tessirt. 

II-1-2-Tamedyazt tuskirt 

         D tamedyazt tatrart n leqbayel, d tin yesnarnan tamedyazt tamensayt,dγa ad naf ccna n 

teqbaylit d win ibeddlen udem,ur teqqim ara d tamedyazt deg uḍris, neγ degyedlisen  ad att-naf 

d tin id-yewwin amaynut ama deg tulmisin n talγa, ama deg ugbur neγ allalen n usillaγ n 

yisefra. bdan seklasen-t deg tesfifin , tekcem γer tiliẓri.Ccna n teqbaylit yenğer  abrid itmedyazt 

,seg wid it-inejren Sliman Ʃazem, iyellan di tallit n unekcum aṛumi. 

II-2-Amedyaz 

      Amedyaz d win yesseqdacen awal,d aḥeddad n wawal, tutlayt-is d tin n yal ass tezdi ak 

medden, tecbaḥ, tesεa azal meqqren di tmetti. Anamek n umedyaz yemgarad seg umussnaw γer 

wayeḍ, seg tallit γer tayeḍ,gar inegmayen idas-yefkan anamek: 

Mammeri (M):«i tteki γer umaḍal unnig,ixulef win nettidir nekkni,ihi d imsuγal i yesεan 

tazmert ifazen anda taγuct-is ur telli ara gar-aneγ».(1) 

Hameri (DJ) yenna-d:«Amedyaz d win yessexdamen allaγ-is d yiles-is, iwakken ad yeldi allen 

n yemdanen,yemmal-asen anida llan, ahat sani teddun …nettaf-it d aneγmas,yessawaḍ i yal 

amdan asefru ,yessexdam azenzen n tmeγrut i ijebden tamezuγt,d usexdemn wawal fessusen 

issexdamen yal-ass ,izen yettaweḍen srid ». 

Sin γur-s Hanoteau (A) yenna-d dakken:«Amedyaz d win ilaḥḥun γef tudrin iwakken ad 

yessiweḍ izen,yettidir lemḥani n yemdanen,tawuri-a tettwawrat seg ubabat γer mmi-s »(3) 

Γer Djellaoui(M)«Amedyaz atrar,mačči d amdan-nni ur yettwasnen ara,neγ i yettwazedγen di 

tnefsit-ines s tdusi I yesselḥayen asnulfu n yisefra s wayes id-ijebbed imdanen γur-s,maca 

amedyaz d win izemren ad yeselḥu awal s tfaksutin n usnulfu id-yekkan seg yidles I d-yusan seg 

tsekliwin n umaḍal deg usnulfu-yis.»(4) 

II-2-1-Aẓayer n umedyaz deg tmetti 

            Ger wid yuγen amḍiq ameqqran di tmetti taqbaylit d amedyaz yessedhayen 

imdanen,ifarrun timsal,inehhu γer wayen yelhan,d win id-yettawin γef wayen iḍarrun deg 

tmetti,d tedyanin tigejdanin deg-s,tḥibbin-t ak medden,acku twalin awalen yellan deg yisefra-s 

ur sawaḍen ara ad d-xedmen am widak,acku yekka-d nnig tmussni-nsen,γef waya tenna-d 

(T.)Yacine:«Imedyazen mačči kan ttwassnen,wwin cciεa tameqqrant,ur llin ara kan di 

belheddaren,maca d nutni i yettmeslayen berra i tejmaεt s yisem n tmetti ». (5) 

             Tamedyazt taqburt ur tesεi ara ameskar,win it-id-yesnulfayen ur yettwassen ara,maca 

tikwal yella anda tamedyazt-a  ad att-naf s umeskar,gar imedyazen iqburen I yettwassnen deg 

tsekla,ad d-nebder:(Yussef Uqassi,Lεerbi Ujaεud). 

             Send anekcum irumyen γer temnaḍt n leqbayel,ad d-nebder diγen Si Muḥend Umḥend 

(gar 1840 d 1845-1905) Muḥend Saεid At 3mer,Ccix Muḥend U lḥussin gar (1830 d 1840-

1901),Si Lbacir Amellaḥ(1861-1930). 

 

 

 

 

 

 

 

 

(1)Mammeri.(A.), «Les isefra,poéme de si Mouhend »,Msperos,Paris,1969.p.13.« le poéteparticipe dans un monde 

étranger et supérieure au notre ,c’est -a-dire des interprétes d’une puissance dont il n’est pas la voix parmis nous » 

(2) Hameri.(DJ.)Anadi di tmedyazt .Ed. Aseqamu unnig n timuzγa, Tizi-Ouzou,2007.P.8. 

(3)Hanoteau.(A.),«Le poéte c’est celui qui parcourt les villages pour trensmettre et vivre les offrandes du 

public,cette profession est ordinairement héréditaires et se trensmet du pére en fils.» 

(4) Djellaoui.(M.),«Tiwsatin n timensayin n tsekla taqbaylit »2007.P.23. 

II-3-Tamedyazt yettwacnan(Tatrart) 

         Tamedyazt yettwacnan d tatrart ,d tin yeṭfen aḥric ameqqran di tsekla taqbaylit,temgarad 

γef teqburt s useqdec n wallalen n uẓawan,seklasent ama deg tesfifin,neγdeg iḍebsiyen fkan-as 

udem amaynut, tamedyazt-a tettuγal d taγect,sellen-as akk medden,d agerruj yettγimin akken s 

talγa-s. 

            Deg iseggasen n 1940 dasawen i bdan imedyazen cennun isefra-nsen s  uẓawan,tbanen-

d s usexdem n wallalen n uẓawan,γas akken ttmagaren-d aṭas n wuguren,ama deg ayen yaεnan 

allalen n usekles,ama deg tmuγli n tmetti γur-sen,ayen iten-iεawanen deg usebgen n uxeddim-

nsen d amaṭṭaf wis sin,yeldi-asen tawwurt iwakken ad siwḍen leqdic-nsen γer tmetti, rnu γer 

waya tamurt n lγerba s tawilat-is yemxallafen d tukksa n ukukru,gar icennayen-agi yecban(Ccix 

Lḥessnawi,Ccix Nurddin,Slimane Azem.) uγalen seklasen di rradyu,akka i tebda tmedyazt 

tettefeγ-d s ccna. 

             Deg  iseggasen n 1950 yella Slimane Ʃazem;Ṭaleb Rabaḥ,Yusef abğawi,Akli Yaḥyaten 

,Crif Xeddam,Bahya Faraḥ,Ḥnifa,Crifa. 

             1960 ad naf yella :Ɛtmani,Nuwara.Deg iseggasen 1970 yella Ferḥat Imaziγen , Yidir 

Abranis,Ğamal Ɛallam. Deg iseggasen 1975 d asawen bannen-d icennayen nniḍen d imaynuten 

am:(Maṭub, Lewnis At Mangellat,Malika Dumran,Ʃmar Kubi iyecnan isefra n Ʃmar Mezdad d 

Hağira Ubacir. 

Deg iseggasen 1980 ufraren-d aṭas inaẓuren am(Tarbaεt ideflawen, Tarbaεt afus 

,Takfarinas).Deg iseggasen 1990 yella Maṭub,Idir,Zeddak Mulud,Farid Ferragi ,At Mangellat. 

Deg iseggasen n 2000 armi d tallit degi nella nulfant-d tezlatin tixfifanin n tmaγriwin ( 

Ɛllawa,Kamal Cenan ,Ayt Ḥamid). 

              Ma nuγal γer wawal “ tatrarit”aṭas n wid ixedmen tizrawin γef unamek n wawal-a, 

seg -sen ad d-nebder anegmay Djebbour(A.) yenna-d dakken: Awal “tatrart“ deg unnar n tsekla 

d awal id-yewwin ayen ur yellin ara uqbel deg tmedyazt tamensayt ,ama deg uγanib neγ deg 

ugbur neγ deg issin. Ilmend n tbadut-a id-yefka ad negzi dakken “tatrart“teqqen γer wayen 

yellan d amaynut yebεed γef tensayit.(6) 

 

(5)Yacine.(T.),L’izli ou l’amour chanté en kabyle,Ed.Bouchène - Awal.Alger.1990.P.17:«Les poétes sont 

connus, ils jouissent non  seulemment  d’unegrande  notorieté, mais aussi d’un grand  prestige,il  n’est pas 

seulemment pour fonction de tenir  un discours, ils  sont aussi  par  condition,  les acteurs tout designés des grand 

rôle en particulier ,ils sont les ambasadeurs du groupe àl’exterieurs». 

 (5).73ص..1979وتريب,العلمراد,يبالدعجمامال,لمالكابدعرجبو

II-3-1-Tulmisin n tmedyazt yettwacnan (Tatrart) 

 Aṭas n tulmisin I nezmer ad naf deg tmedyazt tatrart (yettwacnan) : 

 Ma nuγal γer tira ad t-id-naf teffeγ seg timawit γer tira. 

 Tettwaru tettwasekles deg iḍrisen, idlisen d iγmisen. 

 D tamedyazt n umeskar,tella zik d taγerfant. 

 Aswir:yal amedyaz s uswir-is. 

 Tamedyazt tatrart tebḍa γef sin iγunab:Aγnib usrid:MaƐṭub (L) / Aγanib arusrid 

tamedyazt n Sliman Ɛazem. 

 Aseqdec n wllalen n taywalt,tettwasekles d tisfifin,iḍebsiyen imaṭṭafen,tiliẓri. 

 Talγa:Teγzi n yeḍrisen,Asuget n tṣeddarin,Abeddel n tmeγrut seg tṣeddart γer 

tayeḍ,Asnulfu n talγiwin timaynutin, Asefru d ilelli. 

Deg awal n umyaru Bounfour(A.):« Tamedyazt taqbaylit yella-d ubeddel deg-s si timawit γer 

tira,d ayen I tt-yeğğan ad teqqim I lebda».(1) 

II-3-2-Isental n tmedyazt yettwacnan 

          Llan-t kra n tmuγliwin n yinegmayen,rzan-t isental γef id-tettawi tmedyazt tatrart. 

Mxallafen-t seg unegmay γer wayeḍ,di tazwara:Bounfour(A.),(2)«deg yixef wis kraḍ n tezrawt-is 

yewwi-d awal γef temsalt n usentel di tmedyazt taqbaylit,akk tmedyazt tcelḥit, yesebgn-d d 

akken tamedyazt di snat n tutlayin-agi,γas akken mazal kra n temsal n tensayit, maca bdan 

tbanen-d udmawen n tetrarit,akken ladγa di temsalt yerzan isental i γer id-iwelleh s 

waṭas:”asentel n tmagiṭtadelsant n ugdud amaziγ,d usentel γef id-tewwi tmedyazt taqbaylit,d 

tcelḥit s wudem udyiz”» . 

Yerna-d deg wawal-is Djellaoui(A.)(3)di tezrawt-is yesebgen-d amek tennerna tmedyazt 

taqbaylit ger tetrarit yak d tmensayt? aladγa ayen yeεnan isental n tensayit deg urti asefran 

aqbayli nisental,sin akin deg ixef wis sin yewwi-d awal γef yisental n tetrarit i γef d-wwin 

yimedyazen di tallit tatrart am:(usentel n yinig ,tagrawla n 1954 ,izerfan n tmeṭṭut,tayri,d 

wurfan,timetti,asentel n tmagiṭ,lfiṛaq). 

 

 

 

(1) Bounfour .( A) .Poésie traditionelle et poésie contemporaine , introductions à la littérature des berbéres ,-

poésie.Ed.Louvis 1999.P.27,42,74. 

(2) Bounfour,(A),Op.Cit.P.66. 

(3) Djellaoui (M ), Tiwsatin timensayin n tesrit taqbaylit.Ed.H.C.A ,Alger 2007.P.55. 

II-3-3-Taggayin n tmedyazt yettwacnan 

         Tamedyazt taqbaylit tatrat tebḍa γef snat n taggayin:Tamenzut d tamedyazt id-

yettwafaṛsen yettwasezrin s tira.Taggayt tis snat d tamedyazt yettwaskelsen s wallalen n 

taywalt ad nemeslay s telqayt γef tneggarut-a:  

II-4-Tamedyazt taqbaylit yettwaskelsen s wallalen n taywalt 

         yenna-d  Bouamara.(K.)fell-as dakken: «Tiwḍin n usider s wallalen n tusnafkust iεeṭṭel 

γef tira,maca imedyazen icennayen iqbayliyen kecmen urti-ya,s qedcen allalen n tusnafkust seg 

iseggasen 1920».(1)Seg asmi bdan ttinigen γer lγerba ladγa tamurt n fṛansa,icennayen Iqbayliyen 

yunagen bdan seklasen tizlatin-nsen. 

         S wakka tamedyazt tufa allal nnaḍen s wacu ara tidir,am wakken ad naf daγen allal n 

ṛadiyu(ṛadiyu n Lezzyer sin γers tin n Bgayet). 

          Seg tmedyazt yettwacnan yettwaskelsen s wallalen n taywalt nezmer ad nefren kraḍ (3) n 

taggayin n yicennayen: 

✓ Icennayen ixeddmen tamedyazt, yerna seqdacen aẓawan,yerna cennun :Sliman Ʃazem. 

✓ Icennayen icennun isefra n wiyaḍ,maca d nutni i ixedmen aẓawan,tizlit:«Imesdurar n twaγit 

»yura-t Muḥend U Yaḥya,yecnan-t ferḥat mhenni s uẓawan is-yexdem nnetta s timad-is . 

✓ Icennayen icennun tamedyazt d uẓawan ixeddmen wiyaḍ(Nuwara). 

         Ma nerra lwelha-nneγ γer icennayen iqbayliyen,ad naf dakken tuget deg-sen xedmen 

aẓawan deg tmedyazt-nsen,dγa ad naf aseqdec n wallalen-agi n taywalt yegla-d s lfayda 

meqqren, ama i tmedyazt,ama i yimedyazen s timad-nsen,ama i yimsefliden. 

        Dayagii tt-yeğğan tettwaḥrez temhaz tetteddu d wakud.Imedyazen uγalen twassenen, d 

igraγlanen,tidiren s tmedyazt-nsen,imsefliden sellen i tmedyazt (ccna) n wid i ḥemmlen deg 

yiwwen wakud d yiwwen wadeg isen-yehwan,ayagi akk yella-d s useqdec n waṭas n wallalen n 

taywalt ladγa ttawil n tira ,acku tamedyazt n yicennayen-a tuγal tettwasekles deg yedlisen uran-t 

deg yaγmisen,teffaγ seg timawit γer tira,dayagi it-yesnarnan ugar. 

Amedya Djellaoui.(M.)(2)yura ammud n yisefra n  At Mangellat,d Yacine(T.) uma d nettat tura-d 

ammud n yisefra n At Mangellat dayagi it-yeğğan tasuta ad t-tettağğa i tayeḍ.(3) 

 

(1) Bouamara.( K). : ou en est  actuellement la littérature Algérienne d’expresions amazighe de kabylie ?Tasγunt n 

usqamu unnig n timuzγa 2007.P.12:l’événnement de la médiatisation a été plus tardif que l’écrit,néaumoins les 

poétes chanteurs kabyles ont investi les médias de communications moderne les années 1920». 

(2) Djallaoui (M), 2007 الديوان الشعري للونيس ايت منقلات ترجمة الاشعار من الامازيغية الى العربية منشورات الجزائر  

(3) Yacine (T), Ait Mengellat chante.Ed.Awal.Alger 1990. 

II-5-Tabadut n yenzan 

Si zik timetti taqbaylit taγerfant tebna γef wawal.tasuta tettağat-id i tayeḍ,ayen id aγ-d-ğan 

imezwura yegra-d d cfawat,ama d (timucuha,timsaεraqt,inzan).Aneggaru–agi,d yiwwen n ṣenf 

n tesrit iyesεan azal di tmetti taqbaylit,acku yekcem di tmeslayt n yal-ass,aseqdec n yenzan-a 

yerennu cbaḥa itmeslayt,sakayen-d,s duqqusen-d,acku yal mi ara as-nensel amakken d at zik id-

yettmeslayen,sεan rriḥa n tnaṣlit smektayen-d s iseggasen nwuraγ. 

Inzan tekkin di tsekla d yidles n tmaziγt,aṭas n yemyura id-yuran fell-asen,ger-asen ad bedreγ: 

 Aḥmed ḤAMADOUCHE,(Inzan tiqsiḍin),2007. 

 Lounes BENREJDAL,(Inzan n teqbaylit),2007. 

 Said CHEMAKH,(Ger zik d tura),2008. 

           Aṭas n wid isen-yefkan tabadut,seg-sen Bouamara (K.)deg “usegzawal n tutlayt taqbaylit 

“ (2010,342):« Inzi d isem amalay d ṣenf n tesrit ,deg tsekla timawit deg tuget n waddaden d 

tafyirt (n yisem neγ n wemyag) i llan deg temsirt n tikli deg tmetti n tuzzma.(1) 

Inzan tawin-ten-id medden deg waṭas n tegnatin,ama deg tmeslayt n yal-ass,ama deg usefru 

Akken id-yenna Abdeslam (A.):«Inzan deg idles aqbayli yemmal-d ibardan akk d lefhama 

(moral) d lewhi,yetta-k  lğahd i tutlayt »(2).γef wanect-agi yuγal wemdan aqbayli yessen nezzah 

ad yesseqdec tutlayt-is.Akken id-yenna Benredjdal (L.)deg udlis-is (Inzan n teqbaylit(2007,6):« 

Inzi d awal wezzilen di tinawit d tira, yeqqen s tmeẓla γer tikta,yeskan-d tigzi n umdan d 

tfelsafit-is di tmeddurt gar-as d tmetti-ynes ».(3)Inzi d awal i weznen yettfakkan s tmaγrut,maca 

lmaεna-s hrawet,tikwal tettas-d d tusridt,tikwal d tarusridt,tettas-d d tuffirt.Nacib(Y.) deg 

usegzawal”Proverbe et dictionnaire kabyle” (1990 ;22 ;23 )Yenna-d: «Inzan frurin-d deg tirmit n 

tudert n umdan ».(4)Di tsekla timawit inzi yesεan talγa tawezlant yezmar ad d-yas s talγa n 

yiwwen ufyir;am wakken yezmer ad-yas ugar maca anamek-is d uffir yesεa ifardisen, 

yettwaseqdec di tmeslayt,deg usefru;sumata inzi d amedyazi.Salḥi(M.),2012;49).(5). 

 

 

(1) Bouamara. (K). Asegzawal n tutlayt Taqbaylit, Ed.L’Odysée,2010.P.342. 

(2) Abdeslam.(A), Receuil de proverbe  berbére.Ed.ENAG,Alger 1998.P.24.«Langue berbére est une langue 

de la parole Elle n’est pas  ainsiparoppositions systématique à la langue de l’écriture mais plutôt à défeut 

de ne l’àvoire pas été.». 

(3) Benredjdal.(L.),Inzan n teqbaylit,.Ed.H.C.A.2007.P.6. 

(4) Nacib.(Y). Proverbe et dictionnaire kabyle 1990.P.22. 

(5) Salhi.(M),Asegzawal n tsekla, Le petit dictionnaire de la littérature.Ed.L’Odysée 2012.P.49

II-5-1-Tawuri n yenzan 

Timetti taqbaylit d tin yerran lwelha-s γer tsekla, ladɣa tawsit-agi n yenzan ad t-id-naf tesɛa 

azal meqqren deg tmetti, d taɣect n ugdud, d lemri n tmetti n zik.Acku d tin id-iskanayen amek 

tedder tmetti taqburt teskanay-d ayen yellan d uffir. 

Tawuri n yenzan tekka-d seg lsas n twuriwin deg tudert n yimdanen,ɣef waya semrasen-ten 

ugar di tmeslayt n yal-ass,yes-s i yettiwzil wawal,tettban-d tidet. 

Aseqdec-nsen mači ala iwcebbaḥn wawal maca i wesnarni n yinumak d lemɛani,yezmar ad 

yessexsi cwal ɣas meqqer. 

Inzi yezmar ad yenhu wa ad iwellah, yettak lğahd i yinaw,takken-as azal meqqren d umkan 

aɛlayen wid i ten-iseqdacen iten-issemrasen,ɣas talɣa-s d tawezlant maca yes-s nezmar ad 

nerbaḥ aṭas n wakud. 

Inzi di tmetti taqbaylit tamensayt d allal n usaḥbiber γef tutlayt n tmetti,inzan sumata sebganen-

d aswir adelsan  n yal timetti.Yebna γef tikta n tudert n wegdud d tmeslayt-is d umezruy-is.Inzi 

d agerruj,s yes nezmar ad nẓer anda yessaweḍ wegdud tamussni-is ma d ilelli neγ ala,ma 

yesεedda deg tudert-is neγ ala,inzancudden γer issuḍaf n tmetti-is,yettṛebbi, 

inehhu,yettwellih.Abdeslam.(A.) yenna-d:« Inzi deg idles aqbayli yemmal-d ibardan akked 

lefhama( morale) yetta-k lğahd i tutlayt».(1) 

 

 

 

 

 

 

 

 

 

(1)Abdeslam.(A.).1988.P.9« Par essence le proverbe dans la culture berbère véhicule une régle de moralité et de 

conduite.il est un facteur d’enrichessement de la langue ».  

II-5-2-Tulmissin n yenzan 

Ma nuγal γer talγa n yinzan ad naf terza ifyar,dayen i yezmar ad yesεu yinzi,llan wid yebḍan 

inzan n teqbaylit ɣef ukuẓ n talɣiwin:bu yiwwen,bu ssin,bu kraḍakked bu ukuẓ n yefyar 

Bounfour(A.) (1999 ;105) am wakken llan wid id-yennan llan-t kraḍn talɣiwin. 

Ma deg ayen yeεnan anamek :ad naf yal inzi yesεa tagnit deg it-id-nettawi, yesεa akud ines,yal 

yiwwen amek yettafham inzi,nezmar ad naf yiwwenn yenzi yesεa yiwwen n unamek neγ 

ugar,dγa inzi anamek-is negzut ilmend n tegnit d wadeg it-id-nettawi. 

         Hamri.(Dj.)deg udlis-is:(Anadi di tmedyazt  tasleḍtn udiz di tmedyazt n teqbaylit)yenna-d 

dakken:« Lemmer ad nessiked γer usefru s tmuγli talqayant,ad t-naf inzan i yemcudden wa γer 

wa,yettuγal d asefru,deg wawal n win yettmeslayen , yeqqar akken yenna yenzi,neγ umedyaz 

deg umedya :akken yenna Si Muḥend U Mḥend ,Maεṭub,Sliman Σazem,Lewnis At Mangellat.» 

(1) 

 

 

 

 

 

 

 

 

 

 

 

 

 

 

 

 

 

 

( 1)Hamri (DJ) , Anadi di tmedyazt,tasleḍt n udiz di tmedyazt n teqbaylit.Ed.Asqamu unnig n timmuzγa. 

2007.P.16. 



 

 

 

 

 

 

 

 

 

 

 

 

 

 

 

 

 

 

 

 

 

 

Ixef wis kraḍ 

III-Tasleḍt  n  yenzan  deg  tmedyazt n At.Mangellat (1967/1999) 

III-1- Iseggasen n wuraγ(tizlatin-is akk tiqdimin) 

Aṭas n yinzan i yesseqdec unaẓur At Mangellat deg yisefra-ines yal inzi yemxallaf γef 

wayeḍ,s wakka naεreḍ ad d-nessegzi wa ad d-nessefhem anamek n yal inzi i yesseqdec deg 

isefra-ines: 

1)-deg uḍris « Akka id as-yahwa i lmektub » 

            Yak iẓri-w mazal yekkaw 

           Seg meṭṭawen i-gru fell-am 

      Yekker-iy-id ccreε ditferka-w. 

Anamek n ufyir-agi:yewwi-d awal γef win yesεan taγawsa,d lmelk-is ad yettnaγ fell-as am 

akken id-yenna yinzi :"Aγyul d aγyul-iw , rrni-γ rekba γerdeffir. 

2) -deg udris « An-nebḍu»: 

     Nettru f useggas yekfan 

      Nectaq ula d iḍelli 

   Tadukli ma rẓan-t wussan 

   Ur tettusemma d tadukli 

 

Anamek n ufyir-agi : yewwit-id γef t dukli yezdin imdanen d wassaγ yellan ger-asen. 

acku tadukli n ssaḥ ur tettbeddilen wussan,ur tittbedil umkan,d lmuḥal ad ter 

wuguren,neγ ad t-igzem umdan.ma tessaweḍ tegzem,tejla ḥṣu tinna mači d tadukli. 

3)-Deg uḍris « Arğu-yi» 

Ayen akk i nehḍar 

Wissen ma ad-yehḍer 

Yefkat-tt unebdu i lexṛif 

Anamek n ufyir-agi: yewwit-id γef yemdanen yettεahaden wiyaḍ, yettaken awal ur t-xeddmen 

ara,ad zrin wussan kra ur d-yetban,aseggas yettak-itI wayeḍ, ttruẓun lemεahda fkan am akken 

ad d-nini « Ruḥ a lεid ar tεacurt».Sumata yewwi-d γef umdan yesεeddayen di lecγal-is ad t-

nitağğa deg wass γer wayeḍ ad asen-isεedday kan alma yfut lḥal. 

4)-(Arğu-yi):  

 Udem-iw am udmawen-nsen 

Deg-sen twaliγ 

Γur-sen tcabiγ 

“ Yiwwen uεekkaz iγ-yewwten” 

Anamek n wefyir-a:yewwit-id γef yemdanen yecurken deg yiwwet n twaγit,yiwwen waṭan iten-

yeṭfen,tidiren yiwwet n liḥala am wakken ad d-tiniḍ:yiwwen wasif iγ-yewwin. 

5)- Deg uḍris « A tin iγaben am yetri». 

 Rran leεğar γef udem-im 

“Am waggur yeffer usigna” 

Anamek n ufyir -agi: Amedyaz icuba tin iḥemmel γer yitri yeḍwan igenni,akken ad yessebgen 

cbaḥa d sser I tesεa ,asmi it-fkan tezweğ rran leεğar γef udem-is am aken yettefar waggur deg 

usigna ,dγa yeγli-d ṭlam γef tudert-is,yekrah dunnit-is teḍra yid-s am umeslub. 

6) -Deg uḍris : «Ay-abrid » 

Sanda idaγ-d-ggran ussan 

Beddleγ mačči d win tesneḍ 

Nettat ixdeε-itlaman” 

Anamek n ufyir-a:yewwit-id γef laman,win yefkan laman deg wayeḍ ad d-yas wass i deg ara 

at-yexdaε, as-d-yekk s deffir,deg laman id-yekka lxuf. 

7)- Deg uḍris« Beεdaγ tbeεdeḍ» . 

Ruḥ ad ruḥeγ 

                  “ M kul yiwen ad yaf ayla-s.” 

Anamek n ufyir-agi:yewwit-id γef yemdanen d wamek tidiren deg ddunit,yal yiwwen deg-neγ 

ad imager ayen yesserwet,win ixedmen kra ad t-ixelles,am wakken daγen yezmer ad yili 

yeggit-id γef lmektub,yal wa dacu is-iketben ,yal wa ad imager tamtilt-is, ad yawi nṣib-is di 

ddunit-a.Dagi yexdem lemgirda ger win yesεan rray d win ur t-nesεi.imi rray lεali d tmussni d 

nutni I d lsas deg wemdan,win ur ten-nesεi ara ur yettusemma ara d amdan ,am akken ur yelli 

ara d lεebdad yesseqnaε swayen is-d-yefka rebbi. 

8)- (Beεdaγ tbeεdeḍ) 

Nnan medden 

                Kra yuγen argaz ur yettru 

Anamek-is :yewwit-id γef yergazen yuγen yir tilawin,akken ṣebren, acku argaz yettwassen ur 

ittettru ara γas yenṭar,γas yejraḥ ar daxel maca d lmuḥal ad ittru.Sumata di tmetti-nneγ ttawint-

id mi ara ten-t-yaγ wergaz di tmeṭṭut yexdem neγ yeqqim kif-kif.Akken s yenna n 

MaƩṭub:Mayifi-k gma-k meṭṭu  

               Ayaḥbib xdem neγqim 

9)-(BeƐdeγ tbeƐdeḍ) 

          Urfan weεṛen 

Win ḥuzan ad asen icfu 

 

Anamek -is sumata tawwint-id mi ara d-tek tiyita seg wid iγ-i qaṛben,γas tiyita-agi yeḥla lğarḥ-

is maca ccama-as d lmuḥal ad  teḥlu,γas ad yendef maεna sṭar-ines ad yeqqim i lebda,am waken  

daγen  yesεa  anamek  nniḍen,win  yesεeddan lḥif d lmizirya γas yarbaḥ ur itettu ara ayenid-

isεedda. 

10)-Deg uḍris:«Bbiγ-d medden ad ay-iwansen» 

Tecεel deg ul-iw tmest 

Amek ara tnes melba nettat 

Seg urfan yuzef yiγes 

Anamek-is:Tawwint-id mi ara yeṛwu yiwwen lḥif ad yeṛwu lmerta di ddunit-is,tiyita  

ifukken ad tarnu tayeḍ,ayagi akk yesεedda iḥus yeknef yiγes-is. 

11)-Deg uḍris:«D aγrib ur zegraγ lebḥar» 

Daγrib ur zegraγ lebḥar 

Baεden lwaldinfell-i 

Win muḥkiγ ad ay-id-yaḥku akter 

Anamek n ufyir-agi: amdan yettγil ala netta i yesεaddayen yir taswiεt, ala netta i yeṛwan tiwuγa 

,maca yal ma yesteqsi neγ ad yaḥku I walbεaḍ urfan degi yettidir wayeḍ as-d-yeḥku akter,ad 

tuγal tudert-is fessuset zdat n win is-d-iḥkan akken leγben-is. 

12)-Deg uḍris :« Fkiγ i yiγeblan awal » 

Tettban-d lqima n laḥyat 

                               S lmut mi ara d tẓur axxam 

                                 Tettban-d lqima ntafat 

Mi ara ak-iwwet ugur n ṭlam 

Anamek -is :mi ara yili yiwwen ur yessin ara azal neγ lqima n wayen yesεa ger ifassen-is alma 

truḥ-as ara d-yer s lexbar iwazal-is.Amdan ur yettisin ara lqima n tudert neγ n ddunit alama 

yemmut-as wabεaḍ,ur yettissin ara lqima n tafat alama ijaṛṛeb ṭlam.Sumata amdan ur yetḥussu 

ara iwazal n wayen yesεa alma iγab ger ifassen-is . 

13)- Deg uḍris:« γef yisem-im». 

  Ugadeγ ay-id-yali lmenṭaq 

Ad d-yeγli udrarfell-i 

 

Anamek –is:tawwint-id mi ara yebγu yiwwen ad d-yehdar kra ad yagad winna wumi at-ihdar 

as-yernu kra s γur-s,adiskiddeb γaf yimi n win is-t-id-yennan,dγa am akken yeγli-d udrar fell-

as.akken id as-yenna  Maεṭub:Ayen xedmaγ bni-γ fell-as yuεar wayen ur xdimaγ ara. 

14)-Deg uḍris « Iḍaq wul » 

Albaεḍrebbi yefka-as 

Wa meskin yekkes-as 

Iḥar at-id-yas wass-is 

Anamek n wufyir-agi:Inzi-a yewwit-id γef ddunit ,ṛebbi yexleq imdanen merra mxallafen ,wa 

yefka-yas izegged-as lxir yerbaḥ yettidir di neεma,wayeḍ ixleqit-it-id  d igellil ixuṣ deg udrim 

yettazal ad yejmaε aγrum-is. yessaram ad-yas wass degi ara yestaεfu ad yerbaḥ di ddunit-is 

uma dnetta add-yas wass-is. 

15)- Deg uḍris : « Igenni-m». 

                      Cbiγ agadir s assif  

                         Diseggxen slhif 

                         Bbin-t wamandasawen 

Anamek n ufyir-a:Aman deg assif γef akken i ten-nessen teddun d agessar deg wakken yenṭar 

yeṛwa lmaḥna d lḥ if yuγal yewwi-t d asawen,s lmaεna nniḍen n ufyir-a qqaren-t,yewwi-t 

wassif d asawen s lkeṭra n lemḥayen d zzyada n wurfan. 

16)-(igenni-m) 

               Ayen im-nniγ ma tḥesseḍ-iyi-d 

                        Aha εawed -it -id 

                       Bedlaγ ddheb s wuffal 

 

Anamek n ufyir-agi :Tawwint-id yemdanen sumata mi ara ybeddel umdan lḥağa εzizen 

yeswan s lhağa rexsen,amedya mi ara yesεu yiwwen aḥbib n temẓi ad yecrek akk yid-s 

ddunit-is ad-d-yas was ad yettu ad t-ibeddel swayeḍ ad yettu akk ussan sεeddan

maca di tezlit-a yewwit-id γef tin iḥemmel yesεdda yid-s ussan yelhan,dγa yussa-d wayeḍ yesεa 

cci d yedrimen tbeddel-it yes. 

17)- Deg uḍris :« Kul yiwwen lğiha γer immal ». 

Zik-nni akka id-qqaren 

Aẓru yegrarben 

Muḥal ad yejmaε leḥcic” 

Anamek-is:Aẓru mi ara yegrareb d lmuḥal ad yejmaε leḥcic, acku yetruḥu s lquwa γef t gessart 

ula d amdan ima yeγli, neγ mi ara ad yeḥṣṣel di twaγit ur d-ittaf ara wa at- irefden, ad yili yid-s. 

Yesεa daγen anamek-nniḍen yer lεebd ma yennum ixeddem tixidas ma yusa-d was yeḥṣel d 

lmuḥal ad yettu tiqqar-is,d lmuḥal ad yuγal d lεali-t. 

18)-Deg uḍris :«Lwiza ». 

Sber i lmaḥna 

Kra iguran ad iεeddi 

Anamek-is:tawint-id γef lmektub,Ṛebbi ayen yura di twenza ur yezmir ḥed at-yemḥu,ayen 

iketben i wemdan ad t-isεeddi,,ama yelha ama diri-t.Ilak kan ad yeqbel s tikci ṛebbi. 

19)-Deg uḍris: «Ma selba-γ». 

Ukiγ-d lferḥ tbeddel-it 

Terra tament d lḥentit 

Anamek-is:Deg inzi-a anaẓur yettmeslay-d γef ussan yesεedda d tin iḥemmel,kra deg ayen 

yesεedda d wayen  iεac yid-s am targit, yuki-d yufat-id tbeddel-it kra yebna yeggi-t waḍu.deg 

akken it ṣarẓeg ddunit-is ,yeserwesit γer lḥentit acku ulac ayen rẓagen di ddunit am teḥcict-a. 

20)-Deg uḍris : « Ma truḍ ». 

Am win yugmen s uγerbal 

Yettεemmir urd-yettawi 

Anamek-is:Aγarbal dallal s wayes fettlent tlawin seksu ,arnu γer-s yessafay,ayen yelhan 

yettağa-t,ayen n diri yettḍeggir-it-id, ur nezmir ara ad nεemmer yes.Anaẓur yebγa ad d-

yini:dakken kra yexdem ,kra yuzzel akken ad yaweḍ γer wayen yebγa d lmuḥal ad 

yestenfaε,ansi t-iger teqqur. 

21)-Deg uḍris :«Nemnam ». 

Seg was mi heggan aεwin 

Anamek is : Inzi-agi tawwint-id di tmetti taqbaylit ,γef wemdan yettƐaṭilen γef lecγal-is deg mi  

ara  at-cegεeḍ ak-d-iqḍu taγawsa ur d-yettuγal ara akken is qqaren s teqbaylit:ruḥ alεid 

artεacurt. 

22)-Deg uḍris : «Ruḥ Eğğ-iyi». 

Zzher-im yettruẓu aẓru 

Nγiz abrid di lebḥer 

Anamek-is :yewwit-id γef umdan yesεan zzher di ddunit-is ansa t-iger ad temγi,ad t-id-tafeḍ 

dima frant γur-s,deg wakken it-yettsellik ad t-id-tafeḍ uma daẓru yezmar ad t- yarreẓ. 

23)- Deg udris :«Tafat».  

Nnan-iy-id wid steqsaγ 

Lwaqt i ttawid ṣṣber 

Anamek-is:Amdan skud yettidir di ddunit ad yettmagar uguren,ad isεedday ussan yelhan,dwid n 

diri,aladγa yer tiswiεin d tidak-nni yettḍurrun amdan,tḥazant ulis. Maca skud ad yettεeddi lwaqt 

skud ad iṣeber ad yaγ tannumi d lwaqt id ddwa n kullec d netta ara yεiwnen amadan akken ad 

yettu ad yeṣṣber γef ayen it-yuγen. 

24)-(Tafat):          

Leğarḥ n lemwas sehlen 

Kul lehlak yesεa ddwawi 

Lḥub yessekaw ifadden  

D leğraḥ mebla ccwami 

Anamek-is:yebγa ad yinni dakken amdan ma ijerḥ-ik s kra n tγawsa,γas teqqaz zgek ateḥlu,arnu 

γures dayen yettwadawin maca tayri ma tejraḥ ull d lmuḥal ad yeḥlu cku ad tseṭṭir kan γef bab-is 

ccama us değğara maca sṭer-is lma d llmut,am akken ad inid:«Lğarḥ iqqaz iḥellu ,yer awal 

iqqaz i rennu». 

25)-Deg uḍris:« Agu » 

Degma mi menna-γ leḥsan 

Yekker-d γur-i a yiwwet 

Anamek-is :Amdan mačči akken ara as-tmenniḍ ara ak-imenni,mačči akken ara t-buddeḍ ara 

ak-ibud,am waken id-yenna yenzi :ixedmaγ lxir iruḥ. 

26)-Deg uḍris:«urği-γ ». 

Urği-γ win terğa taryel. 

Anamek n ufyir -agi:Taryel d azamul n lxuf seg zik, mi ara tegger aẓeṭṭa,ad tarju ad tettεassa 

mebla ma teqqḍaε layas ma yella kra ad yeneṭṭḍen deg uẓeṭṭa-s ad tečč,uma d amedyaz-a 

yecuba ṣṣber-is γer win n taryel deg ayen yeṣṣber ur yeqḍiε aralayas. 

27)-(Urğiγ) 

  Wissen anwa akken id as-innan 

Yessen umeslub tabburt-is 

Anamek -is : Tawwint-id γef win yellan d uḥric γas iruḥa-s laεqel,γas d ameslub maca leslaḥ-is 

yessen-it.Anda tella lmenfaεa-s ad t-id-tafeḍ dinna,am wakken daγen tawwint-id γef umdan mi 

ara ywexxar γef uxxam-is neγ γef temurt-is,ad yettu kullec anagar tagurt n wexxam-is,am 

uderwic γas d ameslub maca axxam-nsen yessen-it. 

28)-Deg uḍris « Ameddaḥ » 

Teslama-asen-d mi nnuγen 

Di mkul lğihasuγen 

Wa maεḍur wa d lḥeqq-is 

Anamek n ufyir-agi:Imdanen akk kif-kif-iten ulac win ara yewten deg wayeḍ neγ ara yerfun γef 

wayeḍ mi ara yili umennuγ ger-asen,yiwwen d lḥeq-is is-iruḥen, wayeḍ ur tettlumuḍ  ara,acku 

ar din kan it-ssaweḍ lefhama-s.Amedyaz deg inzi-agi yebγa ad d-yinni dakken leqbayel asmi 

id-fγen mgal adabu suturen izarfan-nsen acku ruḥen-asen,myal lğiha fγen-d akken isem n 

tmaziγt ad yekcem di tmendawt ad taweḍ γer wanda tella aka tura. 

29)-Deg uḍris: «Amcum» . 

Nnan di ṭṭiq id-yettban weṛfiq 

Anamek n ufyir -agi: Inzi-agi yella deg yiwwet n tmacahut I yesεan azwel-isd inzi-a,anda 

yiwwen wergaz yettweṣṣi mmi-s γef yemdukal yesεa s waṭas ,ur ten-yettaf ara di tizi n ṭṭiq,netta 

yesεa yiwwen wemdakel yettaf-it di yal taswiεt n lḥars neγ liser .Nezmer ad-nini amdakel n 

tidet dwin ara tafeḍ zdat-k di yal tagnit aladγa di ṭṭiq. 

30)-Deg usḍris : «Aεeṭṭar» 

Lemḥiba-nsen d asawen 

Tamussni-nsen daγilif 

Anamek n ufyir-agi:Amedyaz deg inzi-agi yessarwes tamussni n kra n yemdanen γer 

uγilif,acku llan kra n medden yal ma ad ten-tettissineḍ ad d-itteffeγ deg-sen laεğeb ad 

tendemmeḍ deg mi iten-tesneḍ,deg mi iten-tḥemmled,acku xellqen-d uguren di tudert. 

31)-Deg uḍris:«D nnuba-k freḥ». 

Ifer ibawen 

Yegman d asawen  

Xellun-t εecṛa 

Yeḥya-t-id yiwwen. 

Anamek n ufyir-a:tawint-id di tmetti anda amdan yeḥqar gma-s s wallen,acku akken i yezmar 

ad texlun εecra medden yiwwen waḥdes yezmar ad t-id-yaḥyu,akken is-qqaren zik:Asγar it-

ḥeqqreḍ ara k-isderγelen.Inzi-a yesεa taqsiṭ,γef yiwwet n tmeṭṭut id-iruḥen γer Si Muḥend 

Umḥend tεayarent-t tlawin di tala acku tesεa yiwwen uqcic d awḥid dγa yena-yas-id inzi-a. 

32)-Deg uḍris :«Iḍul Sanga ara Nruḥ». 

Tiγilt ikfan  

Ad d-tban tayeḍ 

Anamek n ufyir-a:Amedyaz yebγa ad d-yini dakken Taεekumt yefsin ad tcud tayeḍ.Tawwint-id 

mi ara yili wemdan mazal ad d-yeffeγ di twaγit ad yekcem deg tayeḍ,lmeḥna ad tettak i tayeḍ. 

33)-Deg uḍris:«Inas i Ggma » 

Azaglu yerẓen 

                    Nettrağu ad d-εiwden wayeḍ 

Anamek -is:yewwit-id γef tsartit,adabu yeγlin ,neγ ifukken ad rajun ad d-sbedden wayeḍ,ma di 

tmetti,azaglu d netta id ssaḥ,di tyerza ma yerreẓ uzaglu ur ikerrez ara,acku d win i teqqnen 

izgaren,ad uγalen mfaraqen,dγa aγṛef d aselway n tagdudait-yezdin ma ulac-it terwi tmurt. 

34)-(Inas i gma)  

Kul agu yekksen  

Gma-s ak–idyessiweḍ 

Anamek n wefyir-a:yewwit-id γef iselwayen yeṭṭfen adabu kul ma ad iruḥ ad yeγli udabu ad 

as-inin ad d-tban talwit,ad d-yali wayeḍ ad at-yerwiaktar,am wakken daγen tawwint-id γef 

ddunit tawaγit neγ cceda yekfan ad d-tnulfu tayeḍ. 

35)-(Inas i gma): 

                  Afus ik-icudden 

                Suden-it uqbel adt-γeẓẓeḍ 

Anamek -is:Tawwint-id mi ara tiliḍ ur tezmireḍ ara iwabεaḍ,acku yesεa amkan meqqren neγ 

yesεa idrimen yessen ad yesεeddi iman-is,dγa wexxer-as kan aεreḍ ad t-id-rebḥeḍ s yilles 

azidan akken ad t-wεiḍ iman-ik.akken is yenna yenzi :Afus ur twaɛaḍ ara ad t-γeẓẓeḍ suden-it. 

36)-Deg uḍris:«Lxuf». 

                           Uh Nnan-t-d di zzman 

                           Lxuf yekka-d si laman 

Anamek n wefyir-agi:Amedyaz yewwi-d inzi-aγef wemdan yettamnen wiyaḍ,yesεan 

nniya,maca di zzman id-neggra ur d-yeggri laman,akken qqaren at zik«laman wwint waman» 

acku amdan-nni ideg ara teggeḍ laman d netta ara d-yezwiren γur-k,d winna ara tagadeḍ acku 

yeẓra kullec fell-ak,ula d lbaḍna-k. 

37)-(Lxuf): 

                        A win ileḥḥun deg-yiḍ 

                        Deg uzal dacu i tugadeḍ 

Anamek n ufyir-a:Amdan yennumen ixeddem tixidas timeqqranin ur tesεiḍ ayen ara yagad deg 

tmecṭaḥ,rebbi ur t-yugad ara amdan at-yagad.Win ur nesεi lxuf deg wul-is d lmuḥal ad t-ḍur 

taluft tamecṭuḥt. 

38)- Deg uḍris :«Nekkni s warrac n Lezzayer» 

 Neṛwa tamεict  

N ugessard usawen 

Anamek n ufyir-agi:Tawwint-id γef umdan yeṛwan amdeggar yeṛwa lḥif yal tikelt amek,tikelt d 

agessar,tikelt d asawen.dima ar deffir ansi id as-d-ikkadugur.Maca amedyaz yewwit-id γef 

warraw n Lezzayer deg asmi ad ldint wallen-nsen γer ddunit nutni d lḥif γran neγ qqimen kif-

kif sebba-s dadabu ameṣbaṭli. 

39)-Deg uḍris: «Si lekdeb γer tidet ». 

Tidet ma taweḍlḥedd-is 

Add-tesεu lekteb dmmi-s. 

Anamek-is:Amedyaz deg inzi-agi yessexdem tafelsafit talqayant,yeskan-d amek I tedewwir 

tudert n wemdan yal ass,tebna γef semmus n trekkizin,(Lekteb,Lbaṭel;Lxuf,Tirrugza,tidet 

)tirekkizin-azemren-t ad dewwiren-t akken tedewwir ddunit,yal ta tcudd γer tayeḍ,yiwwen mi 

ara yeskiddib γef wayeḍ ,ad yegg neγ ad yeḍru lbaṭel seg-s id-ilul lbaṭel.lbatel ma yedra-d ad d-

ilal lxuf (wid iγef iεedda lbaṭel),gar-asen ad d-tlal tirrugza,tirrugza tugar-itent yak,ihi bab n 

tirrugza d bab n tidet maca tidet mi ara taweḍ γer lḥedd-is ad d-ilal lekteb.Akka I tettdewwir 

ddunit,si lekteb γer lbaṭel,si lbaṭel γer lxuf,si lxuf γer tirrugza,si tirrugza γertidet. 

40)-Deg uḍris:«Taqbaylit» 

Γas ma nettna-γ 

Deg mennuγ ad yekk nnfeε 

 

Anamek n ufyir-a:yebγa ad d-yini dakken mi ara nnaγen yemdanen deg wager-asen ,deg 

umennuγ-nni ad d-banen laεyub n yal yiwwen deg-sen. Deg umennuγ tettrusu-d leḥmala,am 

akken daγen amennuγ yettawi-d leṣlaḥ,ad d-ters talwit ad d-ters lehna. 

Yebγa umedyaz add-yini deg yenzi-agi dakken agdud aqbayli asmi yennuγ mgal udabu akken 

ad d-yawi izarfan-is,ayagi yegla-d s nnfaε:tamaziγt tuγal d tutlayt tunṣibt,tekcem di tmendawt. 

41)-Deg uḍris:«Taqsit-ik » 

Tiγerṣi teḥwağ tafawet  

Tafawet tekka-d si tγeṛṣi 

Anamek-is:yebγa add-yini ayen ixesren yeḥwağ aseggem yuḥwağ areqqaε,yal ugur yesεa 

tifrat,tifrat-nni tekka-d seg ugur- nni yal lehlak yesεa ddwa. 

Yebγa ad d-yini: tamurt teḥwağ arraw-is,arra-wis ḥwağen ad idirren di tmurt-nsen. 

42)-Deg uḍris:«Targit » 

Ma ineq usaru n leḥḥrir  

Ineq ula d aṣaγwen 

Anamek-is: Yebγa ad d-yini nezmar ad neḥqer kra n tγawsa ad t-nerd ulac maca d tinna ig 

zemmren ad ak-tenfaε am wakken tezmar ad ak- teḍur. lhedra tezmer ad tenγ amdan. 

43)-Deg uḍris:«Tekksem » 

Di teswiεt n diri  

Teqqarem rrbeḥ ur ifat 

Anamek-is:Amedyaz deg yenzi-agi yebγa ad d-yini dakken amdan yesεan asirem deg ul-is,ur 

iqeṭṭeε ara layas. ula deg yir taswiεt,ad t-id-naf mazal yessaram rbaḥ ar zdat yesεa ṭṭmaε ad 

yaweḍ ar wayen yettmenni . 

44)-Deg uḍris:«Tibratin ». 

Ma ruḥeγγer lebḥer yeqqur 

Anamek n yinzi-agi: Amedyaz yewwit-id γef zhar-is deg akken ur yesεi ara zzher ma yruḥ 

uma ar lebḥer ad at-yaf yeqqur,ayen yezraε urifetti,anda itt-iger teqqur. 

45)-Deg uḍris: «Afennan » 

S kra n win ur nezhi  

Ẓẓher ur t-isεi 

Anamek-is:yewwit-id γef umdan laεmar yezhin neγ laεmar yeḍṣi,acku deg lmeḥna γer tayeḍ 

amdan-a ur yesεi ara ẓẓher yuγ-iten-t di ẓẓher-is ula yexdem. 

46)- Deg uḍris :«Ccna » 

Zgan qqaren lukan  

Wid yestufan 

Zzman ikemmelabrid-is 

Anamek-is :Yewwit-id γef yemdanen yesḥissifen γef ayen iεeddan,dima ad ten-id-tafeḍ qqaren 

,lukan,maεna ur zrin ara lweqt iteddu zzman i tkemmil abrid-is.Ndama tettas-d d 

taneggarut.Amedyaz-a yewwit-id γef wid ur ixeddmen kra di tudert-nsen,degmi ara d-kkren d 

tiγimit,ad saramen ad qqaren lukan, ur t3araḍen ara ad awḍen γer lmaṛγub-nsen. 

47)-Deg uḍris:«Wali kan wid i ruḥen» 

                           Akka it ḍarru d widik-icban 

Zadenn-ak garen awren 

Anamek-is:yewwit-id γef win yettamnen wiyaḍ,ad asen-iḥekku leṣrar-is,asen-yaḥku Lbaḍna-

s,ar taggara as-d-kken s deffir, ad zuzren akk sarriya-s I medden.Amedyaz yewwit-id γef 

tsartit,win yettaken akursi i wid ur nesεi laman,ad selḥun tamurt,ad xeddmen di twuγa,ad ččen 

idrimen n tmurt,lfayda ulac acku sexdamen-ten deg wayen ur nemεin. 

48)-Deg uḍris:«Tiyita » 

Awid yeṭṭfen imegran 

 Γas tgezmem ğğet iẓuran 

 

Anamek n ufyir-agi:yewwit-id γef umdan ig-gezzmen iẓuran d yimawlan-is,yeffeγ imawlan-

is.Amger d allal is-tḥuccun tuga ur isedduy ara iẓuran,yewwit-id γef tsartit wid yeṭṭfen adabu i 

iεarḍen ad mḥun laṣel n leqbayel,yennay-asen umedyaz γas tugim tutlayt-neγ aẓar-nnegh ur t-

sengarem ara acku aẓar yetabaε tara. 

49)-(Tiyita): 

 Tacaqurt d tejra idas-yennan 

Ẓriγ ansi d-tuγeḍ afus 

Anamek-is:Inzi-agi tawwin-d fell-as taqṣit,d akken yiwwen wergaz iruḥ netta d tmeṭṭut-is γer 

lexla,imi it-tesarfa iεedda yiwwet-it s taεlawt, s daxel-is iger azduz,nettat tečča tiyita,maca 

wiyaḍ taḍsan fell-as,tenna:«Iyeẓran tiyita ala win yewten d win yettewten» 

50)-Deg uḍris :« Lukan » 

Ma teγliḍ medden akk inek 

Ma trebḥed ḥed urk-issin 

Deg udem n uγanib:yebna-t γef kraḍ n iferdisen.Deg udem afelsafi:amedyaz yegga inzi s 

unemgal-is imi di tmetti inzi yella akka «Ma trebḥeḍ medden akk inek,ma teγliḍ ḥedd ur k-yessin 

»Anamek n yenzi,yeqqar win irebḥen ikesben trika neγ lğehd n wedrim, medden akk -ines, ma d 

win yenxeṣṣen, ur neksib kra,ad t-ttağğand awḥid neγ yettuγal γer yidis,maca amedyaz deg 

usefru-agi yettmeslay s tmuγli  nniḍen,yettmeslay γef unaẓur sumata neγ imyura d 

imussnawen,mi ara yili yedder ur s-ttaken ara azal yemdanen,nettarra-t γer yidis maca mi ara 

yemmet,ad uγalen yemdanen ad ttmeslayen fell-as,ad salayen deg ccan-is. 

III-2-Tallit degi nella (2000/2017). 

1).Deg uḍris :« Dda yidir » 

Nerra luḍa d agadir 

Wi igrarben nebγa at-nezwir 

Tissmin-nneγ di twaγit 

Anamek-is:yewwit-id γef yemdanen n tura. luḍa arran-t d asawen tεanaden leğnas-nniḍen, 

tawwint-id laεwayed-nsen,tlusun am nutni,xeddmen am nutni,semḥen deg laεwayed-nneγ,ma 

grarben nutni ad negrireb uma d nekkni. 

2)-(Dda yidir)  

                     Ur nekrif ur n laḥḥu  

                    Ruḥent-aγ tirga mxalfa 

Anamek-is: yewwit-id γef bu snat,yiwwet ad as-truḥ.Ur irebbaḥ yiwwet,kra yessaram,kra 

yettazal,ad as-teffeγ tirga mxalfa.Akken akk medden,yalyiwwen mačči akken yebγa.Am win 

itebεen laεwayed n leğnas yetuqedmen,ad yettu laεwayed-is netta ad yarnu laεwayed n tmura 

tibarraniyin ur irebbaḥ yiwwet. 

3)-Deg uḍris :« Ini-asen» 

                     Ad afen ṣwab di lqaεa 

Anamek -is:yebγa ad  d-yini ccraε igenni laεmeṛ  yelli  , dima imdanen temcaṛaεen di lqaεa ,inzi 

-a d Si muḥend Umḥend it-id-yeğǧan,win yebγan ad yefru timsal ad yimqabal di lqaεa udem γer 

wudem.  

4)-Deg uḍris :«Abeḥri» 

Ma teggam-iyi daεessas 

    La tbennum bγir lsas 

Anamek-is:Amedyazdeg inzi-agi yettmeslay-d γef tsartit acku agdud ma yefka akursi I win ur 

t-istahlen ara ad yebnu bγir lsas,win yetteklen γef umdan ur nesƩi laman ur nesƩi ṣṣaḥ am win 

ibennun bγir lsas. 

5)-Deg uḍris:«Later» 

Iḍaren s tikli ḥfan 

Ziγ tezziγ tenḍaγ 

Anamek-is:yebγa ad d-yini dakken amdan yettazalen deffir n kra tγawsa,tazla ur yettağa ara, 

lfayda ulac.Γer taggara ad yaf iman-is dinna kan la yettezzi ulac amaynut kra ur ibeddel.am 

akken ad iheder γef yiwwet n tekti la yettezzi kan din ur dyewwi ara amaynut . 

6)-Deg uḍris : « Lehlak» 

Rruḥ la yxetsi 

Am lgaz yeğğan lefnaṛ 

Anamek n ufyir-agi: lgaz ma yeğğat lefnaṛ ad yicmit,ad yuγal mebla lqima,yessewḥac,ur yesεi 

ara azal,uma damdan,ma yebεed γef win iḥemmel,γef win εzizen fell-as ad yuγal damdan qṛib 

mebla ṛṛuḥ,ur yemmut ur yeddir. 

7). Deg uris: « Ass unejmuε » 

Tezdeg tettas-d s wammus 

akken i ttilin 

Akken ittγimin  

Akken i ttwalin 

Anamek-is:Tawwint-id deg tmetti.γef tlufa n ddunit,d wamek tlaḥḥu,yal taγawsa d yal 

taluft,tesεa sebba is d-tettek .tezdeg tettas-d seg lewsax(ammus)lehna tettek-d si cwal 

…erg,yal taγawsa tesεa anemgal-is.Yebγa ad yini dakken tilelli tettas-d s umennuγ s 

tegrawla akken ad awin madden izarfen-nsen,ilak ad naḍhen γef timunent. 

8)-Deg uḍris :« Labas ayaḥbib labas » 

Γas laẓ yebbeḍ-d simnaṛen  

M kul timsaεṛaqt s nnuba-s 

Anamek-is:qqarent-id mi ara yḥar wemdan di ddunit-is ad yettazal akken ad yaweḍ,maca kul 

lḥağa di lwaqt-is,ayen yuran,neγ lmektub rebbi yettas-d.Yal taluft s lwaqt-is,yiwwen ur 

yezmir ad yezgel ass-is,uma timsaεṛaqt tesεa lwaqt-is,deg yiḍ it-id-ttawin γef yiri n lkanun. 

9)-(Labas ayḥbib laba-s)  

                 Win yaṛwan yexdaε rebbi 

Anamek-is:Tawwint-id mi ara yili wemdan d aẓawali mliḥ,ad d-yas wass deg ara yerbaḥ,ad 

yuγal d bu cci,d bu yedrimen,sin akin ad yessalay iman-is γef wiyaḍ,ad yettu ansi id-

yekka,ansi id-iεedda.ad yuγal ur yessin yiwwen,yaṛwa yexdaε rebbi. 

10)-Deg uḍris : «yenna-d umγar » 

Ayen ad d-yeḍrun 

Xas akken nniḍen 

Yeḍra-d zikyakan

Anamek-is :Tawwint-id mi ara d-teḍru tγawsa,neγ tedyant tettcabi ar tin id-yeḍran zik,dγa mi 

ara afen dakken tettcabi mliḥ γer-s,qaren ur tesεiḍ dacu id-yunulfan,ayen akk id-iḍarrun tura 

yeḍra zik ur ibeddel kra anagar akud d wadeg.Amedyaz yebγa ad d-yini seg zik taluft n udabu 

ifesden tella ,agdud azzayri yettidir di ddel,di lḥif mačči d amaynut. 

(11)-(Yenna-d umγar) 

                               Asmi yeggugem wallaγ 

Dacu imad-iberru yimi 

Anmek-is:Amdan ma yuγ-iten-t deg wallaγ-is neγ ur yesεi ara ṣwab, ad yaεar akken ad 

yemsefham d wiyaḍ, ula dimi-ines ur yettaf ara awallen ara d-yemmeslay,ad d-yessufuγ ala 

yirawalen deg illes-is. 

12)-(Yenna-d umγar) 

Am win yeẓgen yir lmal 

Nfeɛ ur t-id yettawi 

Anamek-is: win yettmeslay-en d wemdan ur nesεi ara ṣwab, neγ ur yesεi kra deg wallaγ-is,am 

win id-yetteẓgen yer lmal nfaε ulac,kra id-yeẓeg ulac uma d ayefki . 

13)-Deg uḍris : « I wigad-iw » 

Aman ma neγlen  

Ur yeṛeẓ ubuqal 

Anamek-is: Tawwint-id mi ara teḍru tedyant ur yestahlen ara ad t-tesmeγreḍγas teḍra-d ur d-

tettawi ara tiwuγa,am akken kra ur yeḍri ur yeqris uyeddid ur nγilen waman. 

14)-(Iwigad-iw) 

Win yecḍen deg-neγ  

Wayeḍ ad yettaṛ 

Anamek ines:Yebγa ad d-yini dakken ma yeγli ad d-yekker wayeḍ ara yarren ttar-is akken 

idas-yennaMaɛṭub:«γas mmuteγ ad d-kkren wiyaḍ» ma iruḥ netta ad d-kkren wiyaḍ as-d-

yarren ttaṛ-is. 

 

15)-Deg uḍris:«Taqsit –nniḍen» 

Γasyellawame 

 

Abrid yessawen 

Anamek n ufyi-agi:Tawwint-id γef tlufa id-iḍaṛṛun di tudert n wemdan,acku llant kra n 

teswiεin ad yili wugur yesεa tifrat,maca tifrat-nni s timad-is tewεeṣ,i wakken ad tefsi tmukrist 

ilaq ad tεeddi γef kra n yibardan sawnen. 

16)-(Taqsit-nniḍen)   

D ibawen af lluḥ 

Meqqar neγmecṭuḥ 

Yal yiwwen sani ara yṛuḥ 

Anamek -is:Tawwint-id sumata γef tegmat, mi ara sεun taggmat deg ugar-asen,zeddin,ad yili 

ciṭ n wugur kan ugar-asen ad mfaraqen,wa ur yettissin wayeḍ,wa ur yetteεqal 

wayeḍ,ttemfaraqen am ibawen γef lluḥ. 

17). Deg uḍris : « Diri-yi » 

Ungifen a tt-huzzun tuyat 

Uḥdiqen ad ttawin ddel 

Anamek-is: yebγa ad d-yini yiwwen ad yaεteb ad yexdem kullec s ufus-is, ad d-yas wayeḍ 

deffir-s ad yawi cciεa am akken d netta ixedmen kullec,akken is-yennaMaɛṭub:«Srewtaγ 

εebban wiyaḍ».Amedyaz yewwit-id γef wid yeṭṭfen akursi di tmurt agi-nneγ,tεicin tudert 

yelhan s tidi n wegdud,thuzzun tuyat-nsen,ma d agdud yaṛwa ddel d lḥif. 

Almendn tesleḍt I negga γef useqdec n yinzan di tmedyazt n At Mangellat,ad d-nini dakken 

aṭas n yinzan I yesseqdec deg tmedyazt-is.Ladγa deg isefra imezwura.yexdem di temzi-

ines.Aḥric ameqqran deg ayen yura nemmuger-d deg-s inzan,azal n(67)n yinzan id-nekkes 

deg(48)n tezlatin.Deg iseggasen n wureγ nedem-d(36)n tezlatin fkant-d(50)n yinzan sin akin di 

tallit degi nella nedem-d(12) n tezlatin fkant-d (17)n yinzan ,ma nessarwes uṭṭun n tezlatin d 

uṭṭun n yinzan ad naf inzan I saṭtas γef uṭṭun n tezlatin. Mazal kra n tezlatin sεant inzan maca 

neddem-d kan (67),acku aṭas n yenzan i yesseqdec.Deg kra n tezlatin n  yiseggasen wuṛeγ nufa 

deg yiwwet n tezlit yesseqdec aṭas n yenzan,deg-s. MD tizlit « Tiyita» yesseqdec ssin yenzan 

,«Beεdeγ tbaεdeḍ yesseqdec kraḍ n yenzan »,«Igenni-m,yesseqdec ssin yenzan 

»,«Urğiγ,yesseqdec ssin yenzan »,«Inas I gma ,yesseqdec kraḍ n yenzan». 

Inzan-a d wid yellan si zman aqbur acku ma nuγal γer tmetti taqbaylit ad naf d tin yebnan γef 

tmedyazt d yinzan maca d inzan ṭṭfen amkan wessiεen. 

Lewnis At Mangellat yefka azal meqqren I yinzan di tmedyazt-is,ma nuγal γer iseggasen n 

wuṛṛeγ ad naf inzan s waṭas,acku d tallit n tsekla timawit,inzan-a nessemras-iten di tudert nyal 

ass.MD:(lxuf yekka-d si laman),(kra yuγen argaz ur yettru),(win mu ḥki-γ ad d-yeḥku ktter 

),(win yeṛwan yexdeε rebbi)erg… 

Llan wid iwumi ur ibeddel ara lebni,maca anamek d win ibeddlen:MD(Ma teγliḍ medden akk 

inek,Ma trebḥeḍ ḥedd ur k-yessin),dagi inzi –agi  ur t yesseqdec ara  umedyaz akken  I yella zik 

yeqleb-it  ilmend n usentel-is I γef d yetmeslay  yewwit-id γef imedyazen ma llan delḥiytin 

yiwen ur t niditmektay mti mmuten asen-tarran tijmilin. (D gma mi is-mennaγ leḥsan,yekker-d 

γuri ay-iwwet),(Ma inaq usaru n leḥrir,inaq ula daṣaγwen),(Afusik-icudden,suden-ituqbel ad-

tγezzeḍ ).Abeddel-agi yella-d ilmend n usentel n tmedyazt-is,akken ad yessiweḍ izen-is,akken 

ad yessegzi tikti-ines,Ma nessarwes tallit n yiseggasen n wureγ d tallit degi nella ad naf dakken 

di tallit degi nella ur yeseqdec ara mliḥ inzan nufa-d ala(17) n yinzan deg (12)n tezlatin(Dda 

yidir sin yenzan/Labas ayaḥbib labas sin yinzan/Yenna-d umγer sin yinzan/Iwigad-iw sin 

yenzan/Taqsiṭ nni-ḍen sin yinzan,ma d 4 sεan-t yiwen). 

Lan kra yenzan d netta i ten-id isnulfan mi ur llin ara yakan . 

At Mangellat d bab n wawal,d ajeggu n tmedyazt taqbaylit,yewwi-d abrid atrar,yefka azal I 

yinzan deg usefru-ines,ma nemmuqel inzan yesseqdec ad naf sεan assaγ d tudert-is,acku 

yettmeslay-d ugar γef ayen yettidir netta,d wayen tettidir tmetti-ines d wid ak is-id-izzin. 

At Mangellat d win yeγran tasekla,yettwarebba-d fell-as,ilmed-iten γer imezwura maca netta 

iεawed-asen lebni,yessekcem-asen rruḥ n tatrarit. 

Amkan n yinzan di tmedyazt n At Mangellat d tifyar yettilin di taggara n usefru,qlil maḍi anda 

ara yilin di tlemmast.Ma nuγal γer igemmaḍ nessaweḍ ad naf azal n (12)ntezlatin yeseqdec 

inzan di tlemmast ,sinγers inzan di tazwara nufa-ten deg (6) n tezlatin.Ma di taggara azal n 48 n 

tezlatin yeseqdec inzan swaṭas di taggara n tmedyazt-is. 

Seg waya nezmerad d-nini d akken d tidet tawsit-a n yinzan di tsekla taqbaylit sumata,d 

tmedyazt n AtMangellat s timadis,sεan azal d ameqqran,ama di zman aqbur ama di zman 

amiran,d ayen I ten-yeğğan ad ilin di tewsatin n tsekla taqbaylit.Maca di tallit tamirant tuγal 

cit γer deffir ur d-tt-nulfun ara imi γaben seg tmetti. 

III-3-Asarwes ger iseggasen n wureγ(Tizlatin akk tiqdimin) akked d tallit degi 

nella : 

           Almend n tesleḍt I negga I tezlatin n Lewnis At Mangellat anda neεreḍ ad negmer 

inzan yesseqdec akk deg tezlatin-is nessaweḍ ad d-nejmeε(50) n yenzan,ger(36)n tezlatin deg 

iseggasen n wuraγ,ma di tallit degi nella nejmeε-d azal n (17) n yinzan ger (12)n tezlatin. S 

wakka nessaweḍ ar igemmaḍ-agi: 

Anaẓur d win yesqedcen aṭas n yinzan yesεan awalen iqburen d yinumak lqayen md: (yuzef 

yiγes /Azaglu /Taqṣit n wezduz di taylut./Acaqur/Agadir/Lefnaṛ/….etg. 

• Di tallit degi nella anaẓur-agi yessenqes mliḥ aseqdec n yinzan deg tmedyazt-is. 

 

• Llan kra n yinzan iεawed-asen lebni,iεawed-asen talγa ilmend n tezlit id-yecna akken it-

wulem tamedyazt-is,maca anamek d winna ibeddel md :( ma teγliḍ medden akk inek , ma 

terebḥeḍ  ḥed ur k-yessin) / Nerra luḍa d-agadir /kra yuγen argaz ur yettru,/Ma ineq usaru n 

leḥrir ineq uma daṣaγwen/etg.. 

  

• Inzan yesseqdec unaẓur-gi cudden akk γer wayen yettidir umdan di tmetti ladγa tin n zik acku 

d widak isexdamen s waṭas di tallit -nni. 

III-4-Timental iyeğğan iseggasen n wuraγ(tizlatin akk tiqdimin)ad ufraren s yinzan: 

Anaẓur yesseqdec inzan s waṭas deg iseggasen n wuraγ: 

✓ Acku anaẓur d win yeγran tasekla yessefk fella-s ad yesseqdec ayen yeγra. 

✓ Yesseqdec inzan s waṭas, acku di tallit-nni medden sexdamen timawit ugar ad naf : 

timucuha , timsaεraqt , isefra ladγa inzan myal tagnit ad d-awin inzi. 

✓ Acku di tallit nni ulac allalen n taywlat s waṭas d ayen yeğğan llan aṭas wid isen-itmaḥsisen 

✓ Di tallit degi nella aṭas n wallalen n taywalt id-yennulfan,tasuta tbeddel kecmen-d wawalen 

imaynuten d wawalen ibarraniyen γer tutlayt,γef waya uγalen ur tḥessisen ara I yinzan arnu 

γur-s ur ten-semrasen ara deg yexxamen,dγa anaẓur-agi yal tallit yefka-yas azal-is,iεac snat 

n talliyin yal yiwwet yefka-yas lḥeq-is iεac-it akken tella. 

Tagrayt tamatut 

Tamedyazt d yiwwet n tewsit ger tewsatin n tsekla tebna γef ufyir d tmaγrut, allalen s 

wayes id-tettaweḍ γer yemdanen bedlen ger zik d tura, zik seg yimi γer tmezzuγt,tawint-id 

di leswaq, deg tjemmuyaε,deg tmaγriwin etg.  

    Ma taggara-agi nulfan-d iḍebṣiyen,amaṭṭaf,idlissen,iγmissen,seg asmi id-nulfan wallalen 

n taywalt imaynuten,tennarna tmedyazt temhaz ugar γer zdat,uγalen imedyazen arran 

lwelha-nsen γur-s iwakken isefra-nsen ad kecmen lγeẓran-nniḍen(les domènes), uγen 

ibardan imaynuten. 

      Deg tesleḍt ineggai tezlatin n Lewnis At Mangellat negmer-d aṭas n yinzan i yesseqdec 

deg tmedyazt-is,dγa iban-d dakken: 

➢ Amedyaz–a d win yessemrasen s waṭas inzan deg tmedyazt-is ladγa iseggasen n wuraγ. 

➢ Amedyaz-a d win yuraren s yimeslayen,ayagi iban-d deg useqdec n yinzan iwulmen 

deg isefra-ines yerna-d tahuski d unamek itmedyazt-is. 

➢ Amedyaz-a d win yesnarnan amawal-is, yesseqdec awalen iwulmen, yemmeslay-d akken 

iwata, iḥuza yal tama d yal tawsit,yessemres awalen iqburen akter n wawalen ireṭṭalen 

yezzi-d akk timsal yettidir umdan di tmetti : tayri,lγerba,tasartit...etg. 

Inzi di tmetti taqbaylit dallal n useḥbiber γef tutlayt n tmetti,yessebgan-d aswir adelsan n 

yal timetti,ibed γef tiktan tudert n wegdud d tmeslayt-is d umezruy-is,yeqqen γer 

tmetti,yettrebbi,inahhu,yetttwellih. 

Am wakken daγen di tmetti sexdamen inzan d allal i usiweḍ n umeslay seg yimi γer 

tmezzuγt,yes ssawḍen ad msefhamen di tejmaεt neγ deg yimukan ideg ttγimin.Di 

tmedyazt n At Mangellatd netta  iγ-yemlan amek ara nsemḥes i yefrax mi ara cennun 

deg igenni, d netta iγ-yeskecmen tayri zeddigen,d netta id-isneṭqen tislit n wenzar,d 

aḥedddad n wawal mkul awal swazal-is. 

Γer taggara nessaram ad yili uxeddim-agi d tawwurt i tezrawin-nniḍen, acku anaẓur At 

Mangellat  d win yuklalen ad teggaḍ fell-as tazrawt,d tigejdit n tsekla d yidles aqbayli. 

Yefka-d umazal ad d-yefek i tmaziγt,yesnarna-t di tmurt yessufeγ-it akin i lebḥer. 

Ihi tamedyazt n At Mangellat dagerruj d tazmamt n tmetti taqbaylit,d amezruy n  tmurt 

n leqbayel d Lezzayer sumata

1-Asissen n usagam 

       Lewnis At Mangellat d amedyaz, d acennay iyellan d yiwwen seg inazuren imeqqranen, 

ilul ass 17 yennayer 1950 deg taddart Iγil n Wammas ufella n tmurt n leqbayel ar tama n 

Micli. Yesεa sḍis n warrac, gar-asen yiwwen d anaẓur n ccna d Ğaεfar At Mangellat. Isem-is 

aḥeqqani εebd Nbi, d yiwwen n yisem I as-tefka jida-s, yeqqim d uffir ur teẓri yes ula d 

tawacult-is, almi yekcem Lewnis γer uγerbaz, maca imdanen akk snen-t s yisem Lewnis i 

yeṭṭfen amkan deg yelsawen. 

1-1-Temzi-ines 

       D aneggaru ger setta n watmaten-is, tlata n tullas d sin wayetma-s. Yesεedda temzi-

ines qessiḥet di taddart anda yezdaγ, yiwwen useggas ar asmi I ṣerγen iṛumyen aγarbaz 

anda yella yeqqar, i3eggalen n tawacult-is llan d imenza γer wahran anda sεan tiḥuna. 

       Mi yekfa ṭrad mgal fransa di 1962, Lewnis At Mangellat iruḥ γer Lezzayer tamanaγt 

akked d watmaten-is, Samεil d Aḥmed, dinna yekcem ar uγerbaz amezwaru, yeγra tizrawt 

n “uminwizri” azal n 3 iseggasen, yeffeγ-d s usilleγ n wayen iwumi neqqar s tefransist 

“EBENISTE” (Anqac γef wesγar).  

       Deg useggas aneggaru, At Mangellat yeğğa leqraya-s imi yemmut gma-s ameqqran 

deg yiwwet n “laksida” n tkarust. D netta i yellan yetεaggic imawlan-is seg asmi ruḥen 

imawlan-is ar wahran. Asmi yeqqar yella iḥemmel tasekla, d yiwwen uselmad d amusegmi 

(pédagogue) i at-iḥemmlen, id as-yefkan tabγest,dγa yuγal ixeddem waḥdes isefra I wakken 

ad yečč aγrum-is, yella ixeddem deg yiwwet n tnaγlaft di  Lezzayer uqbel ad yeḍfer abrid n 

ccna. 

1-2-Amecwar-is di ccna 

       Yebda i tikelt tamezwarut ccna deg 1967 ur iεeṭṭel ara iğğat. Lukan mačči d imdukal-

is is-d-izzin iwakken ad as-bedlen tikli. D wahhab I yellan si twacult-is it-yewwin ar 

yiwwet n tedwilt “iγennayen uzekka”, n umaṭṭaf wis sin n radiyu n Lezzayer, iselγay 

unaẓur n ccna Crif Xeddam,yecna-d taγect-is tamezwarut « Ma truḍ ula d nekk kter. » i 

yexdem asmi yesεa 16 n yiseggasen. 

  Deg 1968 netta yak d yemdukal-is xedmen yiwwet n tarbaεt, I wumi semman tarbaεt 

imaziγen,llan cennun di tmaγriwin, yak di tmurt n leqbayel lad𝛾a di tasaft, deg 1970 

tarbaεt-agi tuγal texsi. 

Lewnis  At Mangellat yuγal-d ar taddart-is Iγil n Wammas. Yezweğ yexdem d amaray di 

kasma n temnaḍt-ines, kra n wayyuren kan iruḥ seddaw usenğğaq ar lεeṣkar di Blida, 

yesεedda 6 wayyuren ma di Qsentina 18 wayyuren. 

1-3-Asekles n tezlatin-is timzewura 

        I tikelt tamezwarut d wahhab is-ittilin it-iεawnen ad isekles 4 n tezlatin deg useggas 

1969, gar-asent tizlit «”ma truḍ ula d nek akter” ».Annect-a yella deg umazrag Yeḥya 

Lhadi di Wahran yellan d yiwet n tmussni n Wahhab. 

        Asmi yella di lεaṣker anaẓur n ccna Kamal Ḥemmadi I yellan d amdakel-is,ixdem-as 

tanalt(contact) d kra n yimazragen,mi ara d-yettruḥu s turagt(permissions).Di taggara 

umalas,Kamal Ḥemmadi ittağğa-yas yiwwen n ustudio n unaẓur ameqqran “Meḥbub Bati” 

iwakken ad yuγal γer lεeskar.Ittağa-yas tasfift i Kamal Ḥemmadi i wakken ad iqelleb γef 

imazragen.Dγa yiwen seg imazragen iwessat i wakken ad yaweḍ taγect n Awḥid Yusef:«Ih 

amuḥend amadam serbi latay». 

          Lamaεna amedyaz Lewnis At Mangellat imaren yettwali ar lebεid, dayen yellan, imi 

simi bdan kan iseggasen 1970, yuγal Lewnis At Mangellat yettwassen mebla ma yeẓra, 

ladγa taγect  “Lwiza”,“Ma selbeγ”,  isekles netta yella di lεaṣker. 

1-4-Iseggasen n wureγ 

           Seg iseggasen akin (1969/1970), yuγal Lewnis At  Mangellat d azamul meqqren i 

yal aqbayli, ladγa wid iḥemmlen ccna n tayri, n ddunit d tsartit. Seg iseggasen n 1980 

yebda aḥric nniḍen deg umecwar-is n ccna, imi yeffeγ si tuγac n tayri ar tid n tnegmit n 

tamagit (la revenducation identitaire). 

          Annect-a iban-d ugar si tamrawt (décennie) ar zdat.Iεedda I tikelt tamezwarut di 

tzeqqa “Olympia” di Paris deg useggas 1980. Syin akkin iεedda ama di tzeqqa n Zenith di 

Paris deg 1985,ama di Lezzayer tamanaγt,Tizi Wezzu, Bgayet, yeččur d imsefliden. 

Anaẓur Lewnis At Mangellat yecna aṭas iseggasen s yiwwen n wallal kan (tagiṭart, neγ 

amundul) armi 30 iseggasen mbaεd i yebda issekcam allalen nniḍen ala dγa tajewaqt d« 

clavier ». 

         Ar unemzel (unanimité) n waṭas n tsuta n wid iḥemmlen Lewnis At Mangellat.yella d 

win iseqdacen ameslay akken ur llan aṭas  am netta. Issexdam awal, ittak-as anamek d wazal, 

yeqqar-d ayen yellan d wayen ara yilin γer zdat (yesfillit). Seg imiren Lewnis At Mangellat 

qqarren-as medden d amussnaw, daγen d amesnagay awḥid (philosophe unique) ar iqbayliyen. 

At Mangellat yessekles ugar 200 n tezlatin. 

1-5-Iḍebsiyen n Lewnis AT mangellat: 

Aseggas  usizreg Axxam usizreg /idebsiyen Izwal n tezlatin 

1967/1974 Tallit n iḍebṣiyen 45 Tour azal n70 Yezwal 

1975 At vois du glob 

numazragBrahim naser 

Teltiyam di lɛamriw 

Taγzalt 

Awin yeqqazen iẓekwan 

1976 Live di olympia Anida n- tǧǧam mmi 

1977 Edition sono dix (Amjahed) Aɛli d waɛli  

Amjahed 

Tizizwit 

Iṭij 

1978 Aɛeṭar ɛ 

1979 eEdition Esperence(Ayagu) Ayagu 

Dennuba-k  

Iḍul sanga ara n ruḥ 

Amacahu 

1981 Editions Azwaw (Almusiw) Almusiw 

Askuti 

Anejme 

1982 Editions triomphe(Eǧǧet-iyi) Ğǧetiyi 

Tiγri n tassa 

Qimed deg rebbi-w 

Taqṣiṭ-ik 

Ayaqbayli 

Aɛeṣṣekr-w 

1983 Editions  Triomphe  music( 

Ammi) 

 Ammi 

 Tayri 

 Abeḥri 

Neẓra 

1984 Edition  triomphe                              

(Eğğet-iyi) 

 Ğğetiyi 

 Tiγri  n tassa 

 Qimed  deg   rebbiw 

 Taqsiṭ-ik 

 Ayaqbayli 

 Aεessekri-w 

1986 ( Asefru)  

1988  
 

Iseggasen  n wuraγ  48 n  

yizwal  aεiwed  n 6   tesfifin  

K7 n yidebsiyen 45 tours  n 

wasmi  I yebda 

 

 

1989      (  Acimi )           
 Bγiγ  ad  iniγ 

 Acuγer 

 Rruḥ ad  qqimeγ 

 A yabrid  ttun  

medden 

 A tin  meḥḥneγ 

 JSK 

 Annebdu 

 Tektebḍ-iyi 

 Afennan 

 Ccna 

 Wali kan  wid  

iruḥen 

 Acimi  

 Lukan  

Tiyita 

1990  tirga n temzi 

1992  
 Akken ixdeε  rebbi      

 

1994 (  Awal )  

1995 Iminig  n  yiḍ  

1997 
Siwliyid  tamacahut 

 

2001 
Inagan  

 

 Ad ruḥeγ 

 Dir-iyi 

 Ina-asen 

 Neğğ-yawen  amkan 

 Ruḥ atemzi 

 Tis  xemsa 

2005 
( I nassen ) 

 

 Ini-d  ay  amγar 

 

 Yenna-d umγar 

 

 Dda  yidir 

 

 Yerna yiwen   

 wass 

 

 Asendu n waman 

 

 Ccna n tejmilt 

2010 Tawriqt  tacebhant 
 Tawriqt  tacebḥant 

 Amennuγ 

 Serreḥ  I waman  

 Lebγi n  wul 

 Γas  ma  nruḥ 

 Tagara n tezwert  

 Lewğab  deg waḍu 

2014 Isefra 
 Isefra  

 Ddin  amcum 

 Tamettut 

 Ageffur 

 Σawaz 

 Ruḥ azman 

 Walaγ 

 Isefra  nniḍen 

2017 
Tudert-nni 

 

 Tudert-nni 

 Taqsit  nniḍen 

 Iw aggad-iw 

 ẓer kan 

 Yella wass 

 Tajmilt  itayri 

 Slam itemzi 

                                                     AMMUD 

 

1) Lkaysa 

Fell-am i ffudent wallen-iw 

i yeḥreq wul-iw 

Sebbreɣ-t yugi ar d-iḥesses 

ya lkaysa 

Ad k-wessiɣ ruḥ ḥku-yas 

Ayen ad ak-d-heḍreɣ inna-as 

teẓriḍ wi tt-ilan 

Dayen ɛyiɣ di ssifa-s 

Ala lehlak si lǧiha-s 

yehbel wi tt-iẓran 

Ul ma ifekker-itt-id yibbas 

Ad ɛefseɣ fell-as 

Ma ttuɣ-tt ad gganeɣ uḍan 

Ya lkaysa 

Mi serseɣ lḥaǧa ar tt-ttuɣ 

I lecɣal-iw ur ceffuɣ 

i teffeɣ-i leɛqel 

Deg webrid mi ara leḥḥuɣ 

Ad shetrifeɣ cennuɣ 

qqaren -as yemxel 

Rrebḥ-iw lemmer ar tt-sɛuɣ 

Ar ḥluɣ 

ad afeɣ sseɛd-iw yekmel 

Ya lkaysa 

Ay ul-iw yefna-k ssber 

Fell-i la txeddem lmenker 

tebɣa leɛtab-iw 

Terra lehlak-iw meqqer 

Lhem-iw ad deg-s teḥḍer 

Walaɣ-tt tɛedda s nnḍer 

Yergagi lxaṭer 

ẓriɣ mačči d rreẓq-iw 

Ya lkaysa. 

                                                           2)Ma truḍ 

Err-iyi-d ay adrar ṣṣut 

ɣas ma d ayen i d-qqareɣ 

D acu i yettcabin lmut 

d tin ɛzizen furqeɣ 

Ad am-iniɣ udem-iw ttu-t 

Amek ad aɣ-d-yas ṣṣber 

Ma truḍ ula d nek kter 

tzarẓgḍ-iyi ddunit-iw 

Am umeslub yekfa ṣṣber 

deg yizenqan yezga yixf-iw 



Ammud n yisfra 

 
48 

Yeḥzen wul mi kem-yeǧǧa 

yerra ttexmam d axsim-is 

Acḥal n wussan yerǧa 

ad d-tefḥeḥ ddunit-is 

Ziɣ di lmektub-iw tura 

zzher fell-i yeffer udem-is 

Am win yugemen s uɣerbal 

yettɛemmir wer d -ittawi 

Ḍemɛeɣ lemḥiba n leḥlal 

ḍelbeɣ-tt i lmektub yugi 

D wi ur tessin i isaḥ wawal 

reǧǧu-w yuɣal d akerfi 

A win tt-yewwin ur k-ssneɣ 

ad k-wessiɣ ḥader ssifa-s 

Efk-d ssut-is ar s-sleɣ 

u lukan d yiwen was 

Tewwiḍ lwiz i ḥemmleɣ 

teǧǧiḍ-iyi mebɣir llsas 

Teɛǧebḍ-iyi a lwerd ifsan 

seg wul yesfan d neyya 

Lexyal-im mkul lawan 

zdat wallen-iw i yella 

Ruḥ tura ɛic di laman 

ɣas fekker-iyi-d di tnafa. 

                                                              3) Lwiza 

Muqleɣ si ṭṭaq 

mazal ṭṭlam deg igenni 

Ul-iw ixaq 

amek tura a yethenni 

Yewɛer lefraq 

lmeḥna-w tebda ass-agi 

Uh ssber a lwiza 

la ttruɣ ula d nekkini 

Muqleɣ berra 

la d i-yettraǧu uṭaksi 

Ḥezneɣ teẓra 

ma ruḥeɣ ad iyi-twali 

Tebda-d lehwa 

tekkat-d am leḥzen fell-i 

Bdiɣ leḥḥuɣ 

xelḍen waman d imeṭṭi 

Acḥal i ruɣ 

lḥal la yettru yid-i 

Ass-n ad as-cfuɣ 

iḥzen ula d igenni 

Beqqaɣ sslam 

i wedrar la d-ittwali 

Muqleɣ s axxam 

iban-iyi-d am tili 

Tteswira-m 

di lǧib-iw ṭrufq-iyi 

Mi d-yuli ssbeḥ 

d ṭṭlam i yebdan fell-i 

Ḥezneɣ d sseḥ 

taḍsa seg wudem-iw teɣli 

Ul-iw yejerḥ 

d lhedra-m i d-yemmekti 

Tenniḍ-iyi-d 

seɛben wussan i uɛeddi 

Ttmekti-yi-d 

ɣas akka teǧǧiḍ-iyi 

Sferḥ-iyi-d 

melmi ara d-tezziḍ ɣur-i 

Uh a lwiza 

la ttruɣ ula d nekkini 

Ssebr i lmeḥna-k 

kra i yuran ad iɛeddi 

Asmi ruḥeɣ 

seg yimeṭṭi ɛedment wallen 

Amzun selbeɣ 

leḥḥuɣ iberdan ɛerqen 

La ssarameɣ 

ussan fell-aɣ ad seggmen 

Acḥal i ruɣ 

ula i d-ixeddem imeṭṭi 

 

Acḥal ḥekkuɣ 

dima fell-am d asteqsi 

Aql-i ttraǧuɣ 

tafat ur iban melmi 

Ḥettbeɣ ussan 

ddqiqa amzun d aseggas 

Ṛwiɣ urfan 

ɣas ul isber i tlufa-s 

A wi kem-iẓran 

a lukan d yiwen wass 

Uh a lwiza 

La ttruɣ ula d nekkini 

Sebr i lmeḥna-k 

Ka i yuran ad iɛeddi. 

                                                          4)Sliɣi uṭaksi 

Sliɣ i uṭaksi 

mi lliɣ yid-s 

Ad tezweǧ ass-agi 

usan-d akk ɣur-s 

Nek tura ur d am-ketbeɣ 

kem ur d iyi-tketbeḍ 

Lemmer kem-ḥemmeleɣ 

lukan d iyi-tḥemmeleḍ 

Talef ad kem-in-xeḍbeɣ 

kem ad iyi-tqebleḍ 

Ul-iw icqqeq 

mi truḥ teɛzizt-is 

Yebɣa ad ifelleq 

yugad leɣyab-is 

Ass-agi ad nefreq 

kulwa s ubrid-is 

Yiwen wass ad d-taseḍ 

ad beddleɣ fell-am 

Ad testeqsayeḍ 

Wahi wi t-ilan 

ass-n ad tfaqeḍ 

I xedmen wussan 

                                                             5)Selbeɣ 

Selbeɣ ḥerqaɣ 

Ulac aḥbib iwumi ara ḥkuɣ 

Zgiɣ uḍneɣ 

Lmeḥna-w ar d-as-cfuɣ 

Ɣur yiman-iw 

lmetl-is ur d-ittili 

Teffeɣ afus-iw 

mebla awal melba asteqsi 

Yugi wul-iw 

iɛacq-itt ur yettsetḥi 

Zdat wallen-iw 

zzin yuɣal d ilili 

Iles yeqbel 

ziɣ ul-is yenna-d ala 

Ɣileɣ ad nkemmel 

ddunit akken i tt-nebda 

Kra d iyi-tḥemmel 

yeɣli deg yiwen was yekfa 

Tmeḥḥen-iyi 

teǧǧa-d ṭṭejra-w teqqur 

Ḥed ur yeẓri 

lwelf isxerb-iyi lumur 

Cbiɣ tili 

ziɣ wi yettrun meskin meɛdur 

Ruḥ berka-yi 

yekfa lḥub kfan lehḍur 

                                                       6)A Ṭṭejra ilili 

S yir aḍar i d-ffɣeɣ 

Asmi kem-mlaleɣ 

ikellex zzeher-iw fell-i 

Ɣileɣ d lwerd i neqqleɣ 

Mi ruḥeɣ ad ferrǧeɣ 

ufiɣ-n ṭṭejra ilili 

Ya ṭṭejra ilili 

izyen lwerd-im 

Ɛzizeḍ i tmuɣli 

d arẓagan wul-im 

Tecbiḍ ilili 

Lwerd-is yecbeḥ 

ɛzizeḍ i tmuɣli 

Ziɣ ul-im yeqseḥ 

D acu i d iyi-thedreḍ 

qbel ad nemsexsar 

Cerḍeɣ ad tqebleḍ 

i yebɣun isar 

Ziɣ ur tuklaleḍ 

ayen i d am-nextar 

Ruḥ ad d-temlileḍ 

wa d iyi-d-irren ttar 

Ruḥ am-tḥilet 

lfiraq axir 

Abrid-im itett 

iban ur yeffir 

Tendiḍ ticerket 

tessiḍ-as leḥrir 

Teṭṭef-iyi s tidet 

telliḍ zdeffir 

Ad truḥeḍ fell-i 

axxam yessefraḥ 

Ttxil-m anef-iyi 

ul seg-m yertaḥ 

Ɣas ruḥ semmeḥ-iyi 

si lǧiha-w ssmaḥ 

qebleɣ ttu-yi,Xir ma nemsalaḥ. 

                                                              7)Tayri 

Lliɣ taxzant i ɣelqeɣ 

Seg wasmi akken meẓẓiyeɣ 

Taktabt n lḥub i serseɣ 

yuli-tt uɣebbar teqqim 

Aɣebbar i tt-yulin 

zwiɣ-t akken ad yi-d-twali 

Tenna-d :wi d i-d-issakin? 

tɣil mačči d nekkini 

Ɛerqeɣ ula i tewriqin 

taktabt uriɣ tettu-yi 

Amzun ayen i deg-s yellan 

mačči sɣur-i i s-d-yekka 

D afus niḍen i t-yuran 

nek ur d as-ḥḍireɣ ara 

A lḥub iss i nettsetḥi 

Ass-a qeblen-k irekelli 

Cebbḥen-k semman-ak tayri 

ma d nek iɛeǧeb-iyi yisem-ik 

Acḥal i d-nettmekti 

ay ul-iw asmi neɣra 

Truḥ tmes-nni 

tuɣal d iɣed mi tensa 

Yewwi-tt waḍu teǧǧa-yi 

temẓi-w mi yid-s tedda 

Ula d later i aɣ-d-iqqimen 

Iɣumm-it wedfel n zzman 

Ccna ara t-id-yeskeflen 

Ass-a ɛerqen-as imukan 

A tayri amek i uɣaleɣ 

Muqel-d acḥal i beddleɣ 

Ma d kemmini akken i kem-ssneɣ 

i mazal yella wudem-im 

A tayri mel-iyi-d amek akka 

teǧǧiḍ-iyi ger iberdan 

Tecfiḍ asmi d-nemsawa 

nessaɣ-d iṭij ɣef wussan 

Ussan i kem-iǧǧan tura 

uɣalen almi d iyi-rnan 

Kul yiwenyiwwi-d tiyita 

ḥuzan-iyi ur kem-ḥuzan 

Mazal,mazal,mazal 

Mazal-iyi heddreɣ fell-am 

am wakken ḥebsen lewqat 

Xas ttwaliɣ di ssifa-m 

Ur umineɣ zzman ifat 

ɛemmed-iyi ad amneɣ lemnam 

                                                   Ma tfehmeḍ deg-i ur kkat 

Ḥaca ayagi iyi-d-yeggran 

Fell-i ur tettbeddil teswaɛt 

Ulac,ulac,ulac 

Ulac ayen ilhan am kem 

Ula i yerẓagen annect-im 

Asmi akken i yumneɣ yiss-m 

Tessendiḍ-iyi-d ifassen-im 

Ḥefḍeɣ d acu i d asirem 

Temẓi-w ar yid-m teqqim 

Texdeɛ-iyi texdeɛ-ikem 

Temɣer tesbeɛd-iyi isem-im 

Ass-a,ass-a,ass-a 

Ass-a ḍalleɣ walaɣ-n 

Gar-aneɣ ẓẓerb n lesnin 

Ur teẓriḍ kul tizzya-w tessen 

Ssnen-kem qebl ur ɣlin 

Seg-m ur ttnekkaren 

Mbɛid i kem-id-ttwalin 

Dayen,dayen ,dayen 

Dayen ẓriɣ ifat lḥal 

mačči am wasmi meẓẓiyeɣ 

Ur icbiḥ fell-i wawal 

taktabt-im ad tt-sserɣeɣ 

ad ǧǧeɣ yid-i lexyal 

Iwakken ad d-ttmektayaɣ 

                                                                  mačči deg uẓekka n wakal 

Deg wul-iw ara kem-neṭleɣ 

Tayri,tayri,tayri 

                                                                        8)Am d yir targit 

Am di yir targit kecmeɣ 

mi sliɣ tbeddleḍ axxam 

Ggriɣ-d d awḥid nṭerreɣ 

ugiɣ ad sebreɣ fell-am 

Ma mlaleɣ-kem yiwen was 

ɣur-m waǧeb-d i tmuɣli-w 

Ad kem-in-ɛeqleɣ ger tullas 

fell-am ad cfunt wallen-iw 

Teǧǧiḍ-d ccama d ṛṛsas 

ma kem-ttuɣ di ddunit-iw 

Ma ffɣeɣ-am si lbal wissen 

ciwer ul-im ad am-yini 

Yiwen wass ad n-ɛeddiɣ ɣur-wen 

balak ad kem-id-yesmekti 

D ul-iw i yenneɛtaben 

ssebba-s d kemmini 

D kem i d tamezwarut 

ay ssneɣ di ddunit-iw 

D kemmini i d tasarut 

ifetḥen lebɣi n wul-iw 

D kem i yecban lmut 

mi terẓiḍ lmektub-iw 

                                                                   9)Wi ara sḍelmeɣ? 

Lemmer ad as-ḥesseɣ i wul-iw 

Yenneɛdem yixf-iw 

yeqber yebɣa ad ifelleq 

Ḥed ur yeẓri leɣbayen-iw 

Tid yenɣan temẓi-iw 

ḍeggren-tt di lebḥer teɣreq 



Ammud n yisfra 

 
60 

Di later-is yedda later-iw 

Ixus zzher-iw 

tugi lmuja ad aɣ-teḍleq 

Wi ara sḍelmeɣ 

akken ad yethedden wul-iw 

Wi ɣef ara lummeɣ 

d nettat neɣ d iman-iw 

Seg-s ur llint snat 

D ul-iw i tt-ibɣan nettat 

Lḥubb-iw ur yettmettat 

ṭṭul lɛemer-iw 

Ɣas ḥemmleɣ-tt ur tt-ttawiɣ 

Nettat teẓra nek ẓriɣ 

nefhem kulci 

Acḥal i sebreɣ rǧiɣ 

Ass-agi teǧǧa-yi rɣiɣ 

ccah deg-i 

Ur bɣiɣ ara ad tt-waliɣ 

Ur d-iyi-tenni ur d as-nniɣ 

Uzmireɣ ad tt-steqsiɣ 

 

ma tettu-yi 

Tmuqel-iyi-d mi tt-muqleɣ 

Tettraǧu ma ad as-hedreɣ 

ɣef zzwaǧ-is 

Awal ur t-id-ssufseɣ 

Tɛeql-iyi nneɛtabeɣ 

tudert i wallen-is 

Ɛeddaɣ ɣef wemkan deg i tt-ssneɣ 

Deg-s ur zmireɣ ad ḥebseɣ 

Iḥezn am wakken ḥezneɣ 

ɣef leɣyab-is 

Nek rɣiɣ kem ur terɣiḍ 

Bɣiɣ-kem ur d i-tebɣiḍ 

teffreḍ fell-i 

Tettuḍ ayen d iyi-tenniḍ 

Deg wul-im ahat tecfiḍ 

ruḥ berka-yi 

Mennaɣ lehna deg-s tiliḍ 

Ad tawḍeḍ s ayen tebɣiḍ 

Wissen ma d iyi-d-temmektiḍ 

Ɣas ttu-yi 

                                                                  10) Wwiɣ-d medden 

Wwiɣ-d medden ad iyi-wansen 

ɣenɣa-iyi lweḥc n lɣiba-s 

Wwiɣ-d akk wid i tt-yessnen 

akken ad iyi-d-hedren fell-am 

Wwiɣ-d medden ad iyi-wansen 

yenɣa-yi lweḥc n lɣiba-m 

Wwiɣ-d akk wid i kem-issnen 

akken ad iyi-d-hedren fell-am 

Tecɛel deg wul-iw tmes 

amek ara tens bla nettat 

Seg wurfan yuzef yiɣes 

s ixfi-w tuzzen-d lmeḥnat 

Ayen akk i ihedder yiles 

di lhedra-w tefhem teẓra-t 

I wul i tt-yebɣan yuyes 

tagara s lehmum terwa-t 

Teǧǧiḍ-d rrehba meqqret 

asmi d iyi-nnan medden 

Gar-aɣ lemḥibba ad temmet 

helkeɣ leḥbab ur ɛelmen 

Ziɣen ul-iw yeggul yeḥnet 

yeggul ɣef tin d iyi-beɛden 

Ay ass-n lḥubb-iw yettwet 

tenɣiḍ-t abrid mertayen 

Di lɛeql-iw yers-d wagu 

                                                                       ḥed ur yeɛlim acimi 

Iḍes fell-i ur d-ittrusu 

si lǧerḥ-iw melba ccwami 

Ay ixf ijerrben cfu 

ḥader ssber ad ak -yeɣli 

Ruɣ almi sendfeɣ aẓru 

sseba-w d kemmini 

                                                        11) Beɛdeɣtebɛed 

Beɛdeɣ tebɛed 

yezga-d lḥubb-nneɣ 

Akka i ijerred 

zzher ma d yid-s nennaɣ 

Ass-n ɣileɣ 

wwiɣ-d lexyar ger tullas 

Tefreḥ ferḥeɣ 

axxam ad t-nebnu ɣef llsas 

Di zzman ɣelṭeɣ 

yettbeddil deg yiwen n wass 

Ruḥ ad ruḥeɣ 

mkul yiwen ad yaf ayla-s 

Tewɛer temẓi 

fell-as ishel lmuḥal 

Ma tḥesseḍ-iyi 

ad kem-nhuɣ seg yir lecɣal 

Ɣas mel-iyi 

acuɣer i tbeddelḍ awal 

Sfehm-iyi 

acu d ssebba n ccwal 

Ad am-iniɣ 

tidet ur yeẓri yiwen 

Aqli-yi cbiɣ 

di ṭṭir ur nesɛi afriwen 

Seg-m urǧiɣ 

                                                                    lehna lemḥibba izaden 

D acu i ufiɣ 

siwa ccwal d lemḥayen 

Nnan medden 

kra yuɣen argaz ur yettru 

wis ma jerrben 

Wi steqsan ad asen-iḥku 

urfan weɛren 

Win ḥuzan ad asen-icfu 

Ɣas ma ruḥen 

ccma tugi ad teḥlu 

                                                                             12)Lehlak 

Lehlak i d-teǧǧiḍ deg-i 

Ur yesɛi amdawi 

ɣef lǧal-im i d iyi-yextar 

Am wakken yeggul fell-i 

Ar d-yeqqim ɣur-i 

alamma subben lecfar 

Ula i d-ixdem imeṭṭi 

Rruḥ la ixetti 

am lgaz yeǧǧan lefnar 

Si ddunit tekkesḍ-iyi 

Urǧiɣ-am Rebbi 

lmut ad d-yerren ttar 

Rruḥ-iw ad n- yas d aḥmam 

Ad n-yaweḍ s axxam 

ad am-n-yibedd ɣef ssur 

S ssut-is ad am-yefk sslam 

Qbel ad d-yeɣli ṭṭlam 

ad n-iruḥ lewhi n ṭṭhur 

Muql-it mliḥ ma iɛerq-am 

Yettawi ccama-m 

d ccama s-ǧǧan leɣrur 

Ad n-yuɣal d afrrux n yiḍ 

Ad n-yas ur tebniḍ 

wali-d allen-is di ccqayeq 

Ad am-n-ihder ɣef win teǧǧiḍ 

                                                    Alrmi t-tenɣiḍ 

seddaw tmedlin yeḥreq 

Rruḥ-is anda telliḍ 

Ad n-yerzu kul iḍ 

bac naddam ad am-yeɛreq 

Lehlak ad n-yerzun ɣur-m 

d rruḥ-iw ayen 

lehlak-nni d iyi-yewwin 

Ad n-yas s ul-im ad t-yeɛdem 

Ɣef wayen i as-ixdem 

ad tsafreḍ mebɣir aɛwin 

Rruḥ-im ad t-id -yegzem 

Yid-s ad t-id-yeddem 

ɣur Rebbi ad ddun i sin 

Si tmedlin i d iyi-rran 

Aṭas i d-yeggran 

ad am-tent-rren ikemmini 

Ad tezdeɣḍ ger iẓekwan 

D ixxamen imsawan 

lǧar-im d nekkini 

Wid yessaramen ad kem-sɛan 

Iɣurr-iten zzman 

yerra-yi-kem-id ar ɣur-i 

                                                                    13) Mel-iyi-d ddwa 

Mel-iyi-d ddwa 

neɣ zzi-d ɣur-i 

Ul-iw i yebɣa 

siwa kemmini 

Yergagi lxaṭer 

Mi kem-id-ifekker 

ul-iw amejruḥ 

Yenɣa-t uḥebber 

I nudant wallen 

I steqsaɣ medden 

nnan lmetl-im 

Ur t-id-mlamen 

Ssbeḥ tameddit 

Ɛaceɣ di targit 

ma truḥeḍ fell-i 

Rẓaget ddunit 

Fell-am ttɣenniɣ 

D kem ay bɣiɣ 

seg wasmi truḥeḍ 

Lehna ur tt-ufiɣ 

Kullas d asirem 

Ad iliɣ yid-m 

ul fell-am yettru 

                                                                         Yugi ad yessusem 

Berka si lmeḥnat 

La ttɛeddin lewqat 

uɣal-d ar ɣur-i 

Yak temzi tettfat 

                                                            14)Mel-iyi-d 

Walaɣ-tt zdat-i 

ur tt-ɛqileɣ 

tbeddel felli 

fell-as beddleɣ 

Mel-iyi-d 

Ma d kem aya!? 

Ɛeddan fell-am leɛwam 

Ttuɣ udem-im 

Ttwaliɣ deg-m 

am tin yeɛyan 

Wiss ma d axemmem 

neɣ d i ɣeblan! 

Mel-iyi-d ttxil-m 

Win ma d mmim? 

Icuba ɣur-m 

Yekkes-am allen-im 

Ɣur-i tteswira 

n wasmi trebḥeḍ 

Ad tt-teẓreḍ tura 

wis ma ad tamneḍ 

Yeggra-iyi-d yisem-im 

ur yettjeddid 

Ɣas yekfa wudem-im 

isem-im d ajdid 

                                                  15)Akka i d as-yehwa 

Akk i d asyehwa i lmektub 

lexyuḍ i ncudd yakk fsin 

Anwa ara yawin ddnub 

d wid i aɣ-ibḍan ɣef sin 

Mmektiɣ-d asmi nefreq 

nek nedmeɣ nettat wissen 

Tesɛa lḥeqq sɛiɣ lḥeq 

kul wa d lmizan yessen 

Lemḥibba-w yid-s i texleq 

ur tt-ssiriden isaffen 

Walaɣ itij-nneɣ icerq 

ɣummen-t-id widen yusmen 

Yak iẓri-w mazal yekkaw 

seg yimeṭṭawen i iru fell-am 

Yekker-i-d ccreɛ di tferka-w 

sebreɣ a medden twalam 

Attan rẓaget lḥala-w 

ur tettwaktab s leqlam 

Izad ssem di lmeḥna-w 

ttkukruɣ ad d-yeɣli ṭṭlam 

Annaɣ a Rebbi amek akka 

s kra nesɛedda nuls-as 

Teǧǧiḍ lhem yetekka 

deg wul-iw imi iseḥḥa llsas 

Tefsiḍ-d rrebg i tlufa 

                                                                s lǧehd i d-hubbent fell-as 

Rejment-tt-id s yeẓra 

am lɛec ifirellas 

16) Ayen ayen? 

Tektebḍ-iyi 

d ayla-w i d iy-ifkan 

Tektebḍ-iyi 

tsaḥed-iyi-d di lmizan 

Ayen ayen 

Wi aɣ-d-imuqlen 

Yesxerb ayen yuran ? 

Yak xtaren 

wer yelli wawal 

Kra i yi-d-isaḥen 

izga itubɛ-it ccwal 

Ɣas urǧiɣ-ten 

qqaren-iyi-d mazal 

Ayen ayen 

Yexreb wayen yuran? 

Mačči akka i bniɣ 

ad nesfeḍ tira 

Ayen akk i nwiɣ 

ur iyi-d-iwwiḍ ara 

Taktabt i ɣriɣ 

tzegl-itt nnuba 

Ayen ayen 

Yexreb wayen yuran? 

ruḥ ay ayla-w 

Ad k-ddmen wiyaḍ 

                                                                              ula di ccaw 

Mačči fell-i i tnudaḍ 

ɣur-i yekkaw 

Ɣer wayeḍ ad d-yessawḍ 

Ayen ayen 

Yexreb wayen yuran? 

                                                                          17)Ad nebḍu 

Ɣas ruḥ nek yid-m ad nebḍu 

neɣ qqim d nek ara iruḥen 

Abrid-im d ubrid inu 

d lmuḥal ad mlilen 

Niɣ teẓriḍ akka ara tefru 

Si zik ɣer din i tetteddu 

Ur nhedder ur nettlummu 

ur d-qqimen imeṭṭawen 

Nettru ɣef useggas yekfan 

nectaq ula d iḍelli 

Tadukli ma rẓan-tt wussan 

ur tettsemma d tadukli 

Tura neẓra kulec iban 

ayen iɛeddan d ayenni 

Sser-iyi nek ad kem-ssreɣ 

fiḥel ma ɛelmen wiyaḍ 

Ad tafeḍ nek ad afeɣ 

ma nudaɣ neɣ ma tnudaḍ 

Tura mi tbeɛdeḍ faqeɣ 

teǧǧiḍ ul-iw d asemmaḍ 

Urǧiɣ ɣur-i ar d-terrẓeḍ 

turǧiḍ ad n-rrẓeɣ ɣur-m 

Si lǧiha-m ur d-tezwareḍ 

nek ugiɣ ad fkeɣ udem 

Ur rbiheɣ ur terbiḥeḍ 

                                                               Gar-aneɣ ur d-iggri usirem 

la ttnadiɣ ad d-mmektiɣ 

dacu i d ssebba umennuɣ 

ar tura mazal ufiɣ 

ass-n mi nebḍaay ttuɣ 

ar ass-agi la ttnadiɣ 

ad ttaḍsan wid mi ḥekkuɣ 

 

 



Ammud n yisfra 

 
73 

18) Ruḥeǧǧ-iyi 

Twala ibeddel rray-is 

isuḍ-d waḍu tedda 

Atan tɛamed ɣef yisem-is 

tḍegger ka tesɛedda 

Ih ruḥ eǧǧ-iyi ma teɛyiḍ 

ad tafeḍ wa deg-m yeɛyun 

Fehmeɣ tbeddleḍ leɛqel 

d abrid ajdid i kem-iwwin 

Wiss ma d zzyada neɣ qel 

d lweqt ad am-d-yinin 

Ɣas kkes ddnub si lǧiha-w 

ruḥ ad tjerrbeḍ ddunit 

Ɛemdeɣ-am glu s wayla-w 

ahat ad t-tafeḍ i tmeddit 

Wis ma d anadi ara tnadiḍ 

neɣ d akka yewǧed wemkan 

Ma yella s wugur teɣliḍ 

ur as-qqar lehmum kfan 

Mi twalaḍ fell-am ttruɣ 

tɣileḍ medden akk ttrun 

Mi twalaḍ fell-am ḥekkuɣ 

tɣileḍ medden aḥekkun 

Zzher-im la yettruz aẓru 

neɣ iga abrid di lebḥer 

Ur izmir ara ad kem-yecfu 

seg wul-im ad d-ifekker 

Ɣur-m asmi ara tbedleḍ amkan 

tikwal steqsay ul-im 

Akem-id-isemktay ayen iɛeddan 

d wayen izraɛ ufus-im 

Ṭtlam d win i d sseḥ 

mi d-yeɣli ara d-tettmektiḍ 

Ad yuɣal mi ara yali ssbeḥ 

fell-am ara d-yeɣli yiḍ 

                                        19) Kul yiwen lǧiha ɣer imal 

Kul yiwen lǧiha ɣer imal 

mi tdewwerḍ udem-im fell-i 

La tẓerreḍ itij mi ara d-ilal 

la ẓerreɣ itij mi ara yeɣli 

D ccerq i tewwiḍ d ayla 

d lɣerb i d iyi-d-isaḥen 

Tedliḍ s itij-im yella 

ldiɣ s iṭij-iw yerhen 

Ay aggur yezzin ɣur-s 

I tewwi weḥd-s 

mel-iyi d acu i ak -xedmeɣ 

Yak ul-iw yejreḥ yuyes 

Yella yetwennes 

tjerḥed-t-id mi uyseɣ 

Lemmer ẓriɣ zzher d iles 

Ad nehḍer ad nales 

ɣef lḥeqq-iw ad nnaɣeɣ 

Ma yettas-d ɣur -m naddam 

nek ttɛawazeɣ i tziri 

Nuɣal almi nemsefham 

mi as-ḥkiɣ tfehm-iyi 

A tiziri d-ittlalen 

Ad am-ḥkuɣ wissen 

Ma d-tfehmeḍ neɣ maɛlic 

                                                     zik-nni akka i d-qqaren 

aẓru yegrarben 

Muḥal ad yejmeɛ leḥcic 

d nekkini i tt-yextaren 

almi nnan medden 

Akka i tḍerru d yir aqcic 

                                                             20) Txerreq targit yess-i 

Txerreq targit yiss-i 

tessaki-yi-d s waman 

Ansi i d-tekkḍ ansi 

mi d iyi-txedɛeḍ di laman 

Txerreq targit yiss-i 

mi ṭṭseɣ mebla lawan 

Rwiɣ alluy dtrusi 

almi ḥesleɣ di lukan 

Buddeɣ-am lhem yestufan 

ad d-ilhu yid-m ass d yiḍ 

Ddwa-s leɛbad ur t-ẓran 

tasa-m ad tjerreb asemmiḍ 

Rraj iyi-d-iḥuzan 

ass-a a kem-iḥuzan ad twaliḍ 

Mi nwiɣ ddwa-s nufa-t 

ziɣ ad d-tarez tyita 

Qbel ad rreɣ ddwa i snat 

nnulfant-d tlata 

Deg-i ur kkat 

ammar ad k-tḥaz nnuba 

Deg-k ma yella lhem teẓẓa-t 

ur irekku ur d-iqelleɛ 

Mennaɣ-am i d iyi-tmenneḍ 

ad n-rreɣ lebla ɣur-m 

Ad waliɣ akken twalaḍ 

                                                                 lḥal ma m-ibeddel udem 

Ayen akken i d iyi-d-tceggɛeḍ 

jerreb d acu i d i-yexdem 

Terriḍ-iyi azrem d ccac 

ma d tiɣirdemt d amessak 

Terriḍ udem-iw yestewḥac 

lhem i wayeḍ ad t-ittak 

Tewwiḍ-d iḥder ukermus 

texdemḍ-iyi-d tarkasin 

Almi tefka deg-i afus 

temdel kan tebburt illin 

Mennaɣ ad as-reḍleɣ yibbas 

rruḥ-iw akken ad t-twali 

Ad tẓer i iɛeddan fell-as 

lemḥayen ideg tettili 

Tḥerq-iyi di lǧerra-s 

di sseḥra mebla tili 

Ttmektay-d ma tettuḍ 

s uɣebbar-im ddreɣleɣ 

Asmi tekkateḍ tettruḍ 

siwa ul-iw i sseḍlameɣ 

Qbel ad iyi-d-rren leḥyuḍ 

Amzun d lɛid mi tt-muqleɣ 

gar-aneɣ ttcudduɣ lexyuḍ 

Win tesseɣres ad t-id-cuddeɣ 

                                                                     Lexyuḍ-nni sserɣeɣ-ten 

s tmes n ǧahennama 

Yerɣa kra i d aɣ-icerken 

ɣas tebbeḍ-iyi-d tyita 

Ɣas ṭṭseɣ s wul-iw yeḥzen 

ad d-akiɣ mebla ccama 

                                                       21) Tesḍelmeḍ-iyi 

Tesḍelmeḍ-iyi ur ḍelmeɣ 

ɣas ḍelmeɣ mebla lebɣi 

Semḥ-iyi akken d am-semḥeɣ 

a tin ɛzizen fell-i 

Lemḥibba-nneɣ tettwaqqed 

di lkanun tegr i wurɣu 

S yesɣaren tettwassed 

akken yiwen ur tt-isnusu 

Ddexxan deg igenni ad yebded 

alamma yelḥeq s agu 

Times-is ad d-teǧǧ iɣed 

iɣed-nni ad t-iddem waḍu 

Iɣed-nni a yeddem waḍu 

ad izreɛ zdat wexxam 

Ad d-imɣi lwerd ad yesfu 

ad d-imettel di ssifa-m 

Nek ad uɣaleɣ d agu 

sennig-m ad am-d-hduɣ sslam 

Leḥcic ad am-yuɣal d usu 

igenni d aɛdil fell-am 

Ad d-tas teslit n wenẓar 

ad as-tefk i lwerd lfuḍa-s 

Lebreq ad d-iwet am lefnar 

ad iyi-d-ibeggen ssifa-s 

Lehwa-s d-iḥeggun aẓar 

nek ara tt-id-yaznen fell-s 

A tin mi d-zzin lenwar 

ad am-iliɣ d aɛessas 

Atan unebdu yebbeḍ 

yebbeḍ-d wass-iw d wass-im 

Nek seg yigenni ad iyi-yesfeḍ 

kem ad am-isserɣ afriwen-im 

Ǧǧiɣ-kem ad iyi-tsemḥeḍ 

ɣas fehm-it deg yiman-im 

Lemḥibba-w ɣer-m teɣleḍ 

Tusa-d tɛedda ur teqqim 

                                                        22)taɣzalt 

Rriɣ s ul-iwyessefra 

D acu i d i-yenna 

nɣant-iyi tmucuha-k 

Ayen ɣef i d-yezzem yella 

Nṭerreɣ yeẓra 

mi ɛacaɣ deffir ccbak 

Tasarut ur tt-nufa 

Tḍul-aɣ tuffɣa 

ay ul ru wa ad ruɣ fell-ak 

Taɣzalt i yezdeɣn ul-iw 

mazal i faqeɣ 

Tessufeɣ-iyi si leɛqel-iw 

kul mi tt-id-id-fekkreɣ 

Ɣer-i teẓẓleḍ-d afus-im 

tkellxeḍ fell-i 

Nek ɣileɣ ul-iw d wul-im 

ad qablen kulci 

Texdeɛḍ-iyi s zzin-im 

wekkleɣ-am Rebbi 

Walaɣ-tt tusa-d di tmeɣra 

walant-tt wallen-iw 

Tif ɣur-i ddunit merra 

yemmekti-d wul-iw 

Ruḥ ad kem-ttuɣ tamara 

yugi-kem zzehr-iw 

                                                              Eǧǧa yesleb wi tt-yumnen 

ula i d as-yini 

Tmeḥḥen-iyi ẓran medden 

qbelɣ-as kulci 

Wissen wi tebɣa niḍen 

mačči d nekkini 

udem-im yezga ger wallen-iw 

iteddu yidi 

Fell-am i sebbleɣ temẓi-w 

rwiɣ lemḥani 

Kemmel kan i leɣbayen-iw 

uɣeɣ tannumi 

                                                                        23) Igenni-m 

Deg yiɣes ur d-iggri wadif 

Issufeɣ-it wurrif 

uḥeq ka ken-id-issawden 

Cbiɣ agadir s asif 

D iseggxen s lḥif 

wwin-t waman d asawen 

Igenni-m trekb-it tawla 

Ur t-fhimeɣ ara 

mi d-irra amendil yeḥmeq 

Ur d-ifki tafat neɣ lehwa 

Ur iban ara 

ur yeǧǧi iṭij ad d-yecreq 

Ah !Ma nniɣ”ih”,tenniḍ “ala” 

Ur teẓriḍ ara 

deg-nneɣ anwa i yesɛan lḥeq 

Ah!ul-im d aẓru n tnicca 

Buddeɣ-as lmina 

ad as-tt-ndiɣ ad ifelleq 

Ma yella ka ɛettbeɣ yewwi-d 

Aha beggen-it-id 

ad nẓer anda ddan lecɣal 

Ayen i am-nniɣ ma tḥesseḍ-iyi-d 

Aha ɛawed-it-id 

beddleɣ ddheb s wuffal 

Ah!imi d aḍu yewwi-kem-id 

                                                                     Ɣur-i isers-ikem-id 

tezzenzeḍ asurdi s rryal 

Ah!awi-d amezzir awi-d 

S ul-iw ferḍ-it-id 

ad yifsus seg yir awal 

Ay akken i xedmeɣ kif kif 

Ɣas yewwi-yi nnif 

banen-d iberdan malen 

Kul mi ara yali wass ya laṭif 

Mi ccarweɣ bessif 

seg wayen ara qablent wallen 

Ah!deg yiɣes ur d-iggir wdif 

Yessufeɣ-it wurrif 

uḥeq ka ken-id-yessawḍen 

Ah!cbiɣ agadir s asif 

D iseggxen s lḥif 

wwin-t waman d asawen 

                                                                      24) Nnuɣeɣ 

Nnuɣeɣ yid-k ay ul-iw 

ugadaɣ ad tegluḍ yess-i 

D lḥeqq-ik nek d lḥeqq-iw 

ad nennaɣ mebla anagi 

Tjebbeḍeḍ-iyi am ddkir 

kecmeɣ di lḥebs n wallen-iw 

D lḥebs iɣerqen am lbir 

tabburt-is d lefar-im 

Ssura-w tebɣa ad tifrir 

ɣas ul-iw yebɣa ad n yeqqim 

Tesɛid abrid yettseḥḥir 

aḥlil wi iḥuza ifer-im 

Ikerh-iyi wul aṭas 

mi kerheɣ tinna iḥemmel 

Yebɣa ad yeddu di lǧerra-s 

ugadeɣ ad t-iffeɣ leɛqel 

Zgiɣ fell-as d aɛessas 

ttɛassaɣ amer ad yenɣel 

Ma rran timedlin fell-as 

ẓriɣ nek yid-s ad nenṭel 

Kerheɣ ul ur nesɛi ara ul 

Kerheɣ-t imi kem-iḥemmel 

Ɣas d ssura-w yeddukul 

Lehḍur-iw yugi ad asen-isel 

Tiṭ tkerh-itt tettmuqul 

                                                                 Ul iḥemmel-itt yedderɣel 

Lehlak-ik mazal iḍul 

Imi tefferḍ zdaxel 

                                                           25) A tin meḥneɣdi lǧerra-w 

A tin meḥneɣ di lǧerra-w 

ur yelli d acu txedmeḍ 

Daya i yuran di twenza-w 

beɛd-iyi ahat ad trebḥeḍ 

Lmektub yesneɛ-d abrid 

abrid nek yid-m nxulfa-s 

Ttmenniɣ axxam d jdid 

ul-iw ad yezhu nnuba-s 

Ziɣen aɣbel yettzeggid 

a Rebbi kkes-it neɣ anef-as 

Ẓriɣ ad mmteɣ d awḥid 

iruḥ ka ɛettbeɣ fell-as 

Ssuliɣ axxam s rrmel 

yekkaw ihud ɣer llsas 

Nniɣ ad as-ɛiwdeɣ yeshel 

tusa-d lmuja tkemmel-as 

A rebbi wa d lbaṭel 

lemmer d aɣ-teǧǧiḍ layas 

Lmektub qbel ad nenṭel 

anef-aɣ ad nezhu yiwen wass 

A lmektub anwa i d amkan 

ideg ur k-id-ttemliliɣ 

Mel-iyi widak yenfan 

bɣiɣ ad yid-sen iliɣ 

Mi k-beɛdeɣ seggmen wussan 

                                                                          ahat iṭij ad t-waliɣ 

Ad ǧǧeɣ zzyada n wurfan 

tabburt n sseɛd ar tt-lliɣ 

                                                                           26) Ay abrid 

Ay abrid ttun medden 

yemɣi-d leḥcic di later-ik 

Ma tecfiḍ i ddewla-nsen 

igaden ittawin lewhi-k 

Ah…Ah… 

Ma tecfiḍ i ddewla-nsen 

Ah …Ah… 

igaden ittawin lewhi-k 

Ma tecfiḍ mel-iyi-d kan 

teẓriḍ nek yid-k i necfa 

di later-ik ayen i necfa 

nek yeǧǧa-yi-d ccama 

Meɛni kul lweqt s zzman 

ẓẓman ur as-nezmir ara 

Ah…Ah… 

Nettru ɣef lweqt d aɣ-yeǧǧan 

Ah…Ah… 

Neẓra ur d-ittuɣal araẓ 

Taslent-nni akken yeɣlin 

neǧreɣ-d seg-s taciṭa 

Tecfa asmi nɛedda di sin 

tura yezmen-tt si lǧedra 

Qeddren-tt-id wid ur nessin 

ur quddren ayen teẓera 

Ah…Ah… 

Susem ay ul-iw d-ittmektin 

Ah…Ah… 

ayen akken i iɛeddan yekfa 

Iẓra-k nettḥdar-iten 

Nek yid-s nleḥḥu s leɛqel 

ammer win i aɣ-d-isellen 

Nugad yewɛer lbaṭel 

yella wi aɣ-d-iɛdan wissen 

Mi nɛedda ad aɣ-d-imuqel 

Ah…Ah… 

ruḥet ncalleh ferqeɣ-ken 

Ah…Ah… 

Idɛa-yaɣ Rebbi yeqbel 

Ahat tebɣiḍ ad teẓreḍ 

ay abrid i d aɣ-icfan 

Ahat tebɣiḍ ad teẓreḍ 

sanga i d aɣ-ḍeggren wussan 

Beddleɣ mačči d win tessneḍ 

nettat ixedɛ-itt laman 

Ah…Ah… 

Nɣil nefreḥ ziɣ neɣleḍ 

Ah…Ah… 

nmger-d irebbi n wurfan 

                                                                             27) Iṭij 

Iṭij i la d-icerrqen 

mačči inu n wiyaḍ 

Ccbaḥa n wayen icebḥen 

mačči inu n wiyaḍ 

Ayen akk i jemmɛen medden 

mačči inu n wiyaḍ 

Ur tesɛiḍ i yi-d-isaḥen 

aqla-k twalaḍ 

Uh ay aḥbib 

ggrant-d wallen-iw ad ruɣ 

Lḥif ajdid mi d-yusa 

Aqdim yekfa 

akken i d-yanna bqaɛlaxir 

Lǧerḥ aqdim mi yemḥa 

Ajdid yura 

yetabeɛ-d gma-s zdeffir 

D acu i d iyi-d-iggran tura?! 

Uh ay aḥbib 

Ggrant-d wallen-iw ad ruɣ 

Tekka-d seg wul-iw semmeḍ 

Seg yimi yecceḍ 

yeɛceq di tin iwumi ur izmir 

Almi d asmi qrib tt-ibbeḍ 

                                                                      Yeddem-itt wayeḍ 

yeggra-d ur yemmut ur yeddir 

Yuɣaln am wegris semmeḍ 

Uh ay aḥbib 

Ggrant-d wallen-iw ad ruɣ 

Ggullent si tazwara 

Ar tagara 

ur asent-fhimeɣ d acu-tent 

Ukrent sɣur-i lehna 

Anda tella 

yedda s kra n wayen i zelment 

Dacu i d-ggran tura?! 

Uh ay aḥbib 

Ggrant-d wallen-iw ad ruɣ 

                                                                 28) Fkiɣi iɣeblan awal 

Fkiɣ i iɣeblan awal 

alarmi yuzaf yiɣes 

Ul-im ad iyi-d-issawal 

ttuɣ amek i iga yiḍes 

Tekfa lemḥiba ur nuklal 

ul-iw si lǧiha-m yuyes 

Am wakken ḍelbeɣ lmuḥal 

zzehr yugi ar d-iḥesses 

Staɣfirelleh a Rebbi 

win ɣef i ɛeddant ittɣaḍ 

Ssneɣ-kem tessenḍ-iyi 

ul-iw ɣer-m d asemmaḍ 

Wissen ma tḥemmelḍ-iyi 

nek kerheɣ deg-m kra i tesɛaḍ 

Ibda wul la kem-ittḥibbi 

asmi kem-id-xeḍben wiyaḍ 

Hubbent-d fell-i lmeḥnat 

dayen iwmi ur izmir leqlam 

Tettban-d lqima n leḥyat 

s lmut mi ara d-tẓur axxam 

Tettban-d lqima n tafat 

mi ara k-iwwet wugur n ṭṭlam 

Wwin-kem deg yir teswaɛt 

tban-iyi-d lqima-m 

A tin mi beddleɣ isem 

                                                            akken ad t-seggmeɣ d asefru 

Tessegraḍ-iyi-d ala ssem 

ur ittaẓad ur iḥellu 

Ternid i lehmum lhem 

ma ixus wul ad as-nernu 

Textareḍ ayen ilhan i kem 

Iɣeblan d-iggran i 

                                                                           29) Ixef ittrun 

La qqareɣ kan tɣabeḍ 

ɣas ma ẓriɣ kulci yekfa 

Ɣas la qqareɣ ad d-tuɣaleḍ 

ẓriɣ ḥaca di tnafa 

Kra n wayen ɛzizen fell-i 

s yisem-im i as-giɣ isem 

Akken ul-iw ad ithenni 

ad iɣil mazal-ikem 

Deg wezniq mi ara beddleɣ 

tullas ttmuqleɣ-tent 

Mačči d abeddel i beddleɣ 

d udem-im i ttnadiɣ ɣur-sent 

Ma sliɣ lhedra frawseɣ 

ma sliɣ i lehdur tennḍ 

S idis-iw ttneqlabeɣ 

ttɛudduɣ yid-i telliḍ 

Kerheɣ mi ara d-yaweḍ yiḍ 

ttmektayeɣ-d ass-nni 

Kemmini ass-n i tekfiḍ 

ma d nek ass-n i bdant fell-i 

Kerheɣ mi ara d-yaweḍ yiḍ 

ttmektayeɣ-d ass-nni 

Ass-n tertaḥed ur teẓriḍ 

                                                                     mi yi-d-sswalen lɣaci 

Ssawlen-iyid lɣaci 

mbɛid sliɣ-d i usuɣ 

Ulayɣer ma nnan-iyi 

Ḥsiɣ s wayen ad iḍru 

Ttmektayeɣ-d ɣef wassen 

hubaɣ ad kecmeɣ s axxam 

Tiftilin i d am ceɛlen 

d tafat yecban ṭṭlam 

Mwexxaren akk lɣaci 

tbaneḍ-iyi-d amzun teṭṭseḍ 

Muqleɣ albeɛḍ ad d-yini 



Ammud n yisfra 

 
92 

d tanekra i mazal tekkreḍ 

La ttmuquleɣ di lɣaci 

bran s wallen akk ẓran 

Ma d nekkini ar ass-agi 

ur umineɣ s wayen iḍran 

Ggulleɣ ar d ad teddreḍ ɣur-i 

ulac ad t-id-rreɣ illa 

Ur qebbleɣ yiqen ad d-yini 

ayen akk i yeḍran yeḍra 

Ggulleɣ ɣur-i ar d ad teddreḍ 

ɣas ad beddleɣ lmektub 

                                                                  Ma yenna-d Rebbi tjehleḍ 

ad as-iniɣ tewwiḍ ddnub 

                                                             30) Anida n-teǧǧam mmi 

Nettat (mmi-s) : 

Ay irfiqen-iw di tlta 

ya wid i d-yezzin fell-i 

Lmut walaɣ-tt attan da 

walaɣ-tt la d iyi-d-tettwali 

Siweḍet lexbar i yemma 

win yelḥeqen ad as-yini 

Inta-as:yemmut wer yenṭer 

int-as ad teṣber fell-i 

Ma tectaq ad iyi-tẓer 

ad tmuqel s udem n mmi 

Ɣurwat azent-as ṣṣber 

qbel ad ruḥeɣ ggalet-iyi 

Nettat: 

Urgaɣ yar targit leɛca 

ɣufern -iyi-d lmeyytin 

Ṭṭfeɣ itbir di tala 

seg ifassen-iw i d iyi-t-wwin 

Uɣaleɣ ddmeɣ abuqal 

yeɣli-yi mazal lḥiɣ 

Aman-is sswen akal 

iɣaḍ-iyimi t-rẓiɣ 

Mazal akken di targit 

walaɣ wi ɛzizen am rruḥ 

Yanna-yi-d:ta ddunit 

                                                                  kra teṭṭefeḍ ad am-iruḥ 

Ata yusa-d wa ara waliɣ 

targit-agi ur d iyi-tewhi 

Ttxil-k ma k-steqsiɣ 

anida n-teǧǧiḍ mmi ? 

Iming amenzu : 

Si lxedma n luzin s axxam 

tafat ur tt-nettwali 

Acḥal aya ur nemsalam 

ur t-ẓriɣ ur d iyi-yeẓri 

Sliɣ yi sur t-yuɣ wara 

la d-ilehhu d cceɣl-is 

Tɛewq-aɣ akk lxedma 

wa ur yettmeẓra d urfiq-is 

Leɛtab n weɣrum akka 

aqlaɣ ncab am yilis 

Simi a nernu ddunit-a 

ad texdem deg-nneɣ lebɣi-s 

Hedren-i-d medden fell-as 

ɣa d tit-iw ur t-teẓri ara 

Steqsayeɣ-ten kull-as 

ad d-yaweḍ deg wussan-a 

Iɛetteb iman-is aṭas 

Ad ixdem i taggara 

ṣber kan qrib ad d-yas 

Ruḥ ur ttxemmim ara 

                                                                   Sin yerfiqen-iw aten-iyi 

ma walen-t steqsi-ten 

Ahat ad ten-id-iweṣṣi 

ṣṣeḥ ad t-tafeḍ ɣur-sen 

Ayen akk ad am-yini 

d nutni ara t-id-issiwḍen 

Fiḥel ma tuggadeḍ akkenni 

mmi-m,ur tesɛiḍ i t-yuɣen 

Nettat : 

Imi-s la d iyi-d-iskiddib 

allen-is mlant-d ṣṣeḥ 

Iḥesb-it mmi d aḥbib 

tidet yugi ad tt-id-yefḍeḥ 

Ad qeddmeɣ mačči d lɛib 

ɣer wayeḍ ma d-yessefreḥ 

Ayen ara d-yini ma ur t-yeqlib 

uggadeɣ tidet teqreḥ 

Ttxilek a wagi d-yusan 

ur teffer tidet fell-i 

Mel-iyi d acu yeḍran 

anida n-teǧǧiḍ mmi ? 

Iminig wis sin : 

Ǧǧiɣ-t-in yerwa rray-is 

seg widak i iɣur zzhu 

Di lɣerba yufa iman-is 

ur d-ittas ur d-ittnulfu 

                                                                 Ur d-ittmekti d warraw-is 

ur d-ittceggiɛ ur d-ittaru 

Ur d-ittmekti d wexxam-is 

neɣ yemma-s yeǧǧa tettru 

Yelha-d ala d rruḥ-is 

Kkes seg wallen-im udem-is 

menɛ-it kan si ddeɛwessu 

Akka i tḍerru d lmetl-is 

Mi s-tekkes tirẓi n wegris 

lhem mačči ad as-yecfu 

Atan izweǧ dtrumit 

ad issali axxam ajdid 

Ad as-yaf ixef-is i ddunit 

lxir fell-as ad yettzid 

Ur d-ittmekti d teqbaylit 

ur d-ittmekti aggur n lɛid 

Amzun iɛawed talalit 

yefreḥ mi s-ineǧer webrid 

Yeẓra yeɣḍel tajaddit 

Yemḥa later-is iɛemmed-it 

axxam i yeǧǧa ur yebdi 

Ruḥ kan seg wul-im kkes-it 

Lebḥer i as-yehwan yečč-it 

ayen rẓagen ur d-ittiẓiḍ 

Nettat: 

Lɛib yak ur d-ittnulfu 

deg iẓuran i d-yettcetil 

Mmi lemmer ad aɣ-yettu 

mačči deg waggur qlil 

Kker ay aḍar-iw lḥu 

tidet amar d yid-s nemlil 

Ay ul-iw iqebren ttru 

tergagiḍ fehmeɣ-k aḥlil 

Ay iminig d-isswaḍen 

ttxil-k tidet mel-iyi-tt 

Zwaren-k-id yerfiqen 

kul wa d lexbar d-ittawi 

Ɛeddaɣ-d akk steqsaɣ-ten 

nek cukkeɣ leɛben fell-i 

Iban ɣef wudem-ik leḥzen 

anida n-teǧǧiḍ mmi? 

Imnig wis tlata: 

Qqim-d a tamaɣart ɛzizen 

tidet ur tebḍi ɣef snat 

Ad am-iniɣ lehḍur qerḥen 

tiṭ-iw ayen illan teẓra-t 

Tecfiḍ i winna ikerrzen 

lexla s tidi-s yefsa-t 

Akal i t-id-yessekren 

i yezzin fell-as yečča-t 

Tecfiḍ i wi d-yemmuten 

mi ddren ɣelben tasweɛt 

Deg yiwet n tegnit ruḥen 

kul wa kra ikseb ixella-t 

Tecfiḍ i wid yekkaten 

nwan lǧehd ur yettfat 

                                                                       Tecfiḍ asmi d-ttwten 

kul wa lmektub-is yerna-t 

Tecfiḍ leḥyuḍ mi bedden 

ttqasamen-d i tafat 

Mi d-ɣlin teḥḍerḍ-asen 

ǧǧan abrid twala-t 

Mel-iyi-d wa d-yeqqimen 

aqlaɣ necba di tcemmeɛt 

Mi nefsi nɣab ɣef wallen 

ṭṭlam ad idel tafat 

Ur illi lekdeb ara yenfeɛn 

ṣṣeḥ iban webrid-is 

Ad am-iniɣ tidet yellan 

ṛebbi yefra-d ccɣel-is 

Mmi-m ikellex-as zzman 

nekkni ad nebdu di later-is 

Mliɣ-am tidet yellan 

ɛuhdeɣ-t mi s-medleɣ allen-is 

                                                   31) Zzin arqaq 

Sebḥan i yexeddem uxellaq 

wi kem-iẓran ad yessefru 

Temlekḍ-iyi a zzin arqaq 

udem-im irreq d asafu 

A zzin arqaq 

Udem-im ireqq 

d asafu 

Mi truḥ ɣer tala ad d-tagem 

fell-as la ttɣennin leḍyur 

Win i ɣef tɛedda ad yewhem 

i warrac ɛerqen lehdur 

Ul i yebɣa siwa kem 

d kem ay udem n nnur 

Ssbeḥ mi d-tḍal si ṭṭaq 

itij yeḍsa-d ɣef wudem-is 

Ya ssifa n lwerd aleqqaq 

sebḥan wi ixelqen sser-is 

Mi kem-iǧǧa wul ad kem-ictaq 

tcerkeḍ di ddunit-is 

S ssifa-m tmelkeḍ-iyi 

fell-am d aḥebber kullas 

Ula d iḍes yeǧǧa-yi 

d aɛwaz ar d yali wass 

Lexyal-im yezga ɣur-i 

lefraq s sser yerna-yas 

                                                                32) Acḥal i heḍreɣfell-am 

Acḥal i heḍreɣ fell-am 

uqbel ad hedren wiyaḍ 

Acḥal ḥkiɣ ɣef ssifa-m 

walaɣ-kem ur d yi-twalaḍ 

Ma walaɣ-kem twennseɣ 

tḥeqqeɣ yid-i telliḍ 

Mkul aḥbib ad as-alseɣ 

seg wakken i d yi-terḥiḍ 

Lukan d sseɛd i kesbeɣ 

ad iliɣ d win tebɣiḍ 

Imi d zzeher nnuɣeɣ 

aqli seg widen tenɣiḍ 

Twezneḍ yewzen yisem-im 

ɣur win i kem-id-ixelqen 

Muqeleɣ ger tezzyiwin-im 

siwa kem i d-yufraren 

Deg wul lxeẓra n wallen-im 

tecba di rrṣas d-iffalen 

Nṭerreɣ ddnub i yiri-m 

ḥyu-d layas yemmuten 

Ḥemmleɣ ssut n ssut-im 

ay ul-iw i tettɣaḍeḍ 

Ḥemmleɣ ad ẓreɣ awal-im 

ɣas ulukan di lkaɣeḍ 

Ḥemmleɣ ad d-bedreɣ isem-im 

                                                               deg yimi-w ur yuzzil wayeḍ 

Ḥemmleɣ ad waliɣ udem-im 

kem wis ma ad iyi-d-tfekkreḍ 

                                                 33) Ǧamila 

Ay arfiq berka asḥissef 

ayen i k-iɛeddan anef-as 

Sseɛd ittas-d ixulef 

mačči ara nbeddel ṣṣifa-s 

Nusa-d nek yid-k n wulef 

mi tt-nebna ad thud ar llsas 

Nerǧa lexbar-im 

ur d-yusi ara 

Nurǧa lexyal-im 

fell-am nerḥa 

Awid-d afus-im 

Sken-iyi-d udem-im 

I yecbeḥ yisem-im 

a Ǧamila 

Ur ifat lḥal 

Mačči d lmuḥal 

Yibbas ma nemlal 

ad as-iniɣ 

Ferḥeɣ mi d-tḍal 

Ḥezneɣ mi tuɣal 

Lehna-w s lekmal 

yid-s i tt-ufiɣ 

Amzur-is d akbal 

D lwerd amellal 

D rrbeḥ i tuklal 

i as-ttmenniɣ 

                                                                          Ma truḥ ɣer lexla 

Ma truḥ ɣer tala 

Tiṭ mi tt-twala 

tettu kulci 

Mačči d menwala 

Tehbel si ṣṣifa 

Steqsit win terḥa 

ad awen-yini 

Win i ɣef tɛedda 

Ad as-teǧǧ ccama 

Amzun di tnafa 

i tt-nettwali 

Xir lemmer teḥjeb 

Bezzaf i aɣ-teɛǧeb 

Nuggad ad nesleb 

ɣef lǧal-is 

win iwimi tekteb 

D ṣṣeḥ ad yekseb 

Ad as-tif ddheb 

deg wexxam-is 

Bezzaf tettwaḍleb 

D ayen icban lekdeb 

Acḥal tɛetteb 

tizyiwin-is 

                                                        34) Ɣef yisem-im 

A tin ɣef yuzzel leqlam 

ttwaliɣ-tt ur yi-d-twala 

A tin s yecbeḥ wexxam 

tecreq-d iṭij di ccetwa 

A tin d-ittɛeddin neḥreq 

awal ur d iyi-d-ittali 

Uggadeɣ ad d-yali lmenṭeq 

ad d-yeɣli wedrar fell-i 

Lukan ul-iw ad t-teɣreḍ 

d acu ɣer-m i yessaram 

Lemmer ayen i yebɣa ad-tfehmeḍ 

ad d-yeɣli wedrar fell-am 

Ɣef yisem-im aɛziz yuzzel leqlam 

terḥiḍ-iyi a tin yezdɣen ul-iw 

Ya ṭṭejra n lxux d rebban waman 

lexyal-im iteddu ger wallen-iw 

Ɛerqen lehdur di tebrat n sslam 

ɛerqen i wul lehdur ara yini 

Mačči d ayen ara d-yeḥku fell-am 

d timlilit yid-m i yettmenni 

D kem i d iṭij ma d-iɣli ṭṭlam 

kul mi d-bedreɣ isem-im berka-yi 

Win i d as-yennan atan yuḍen 

                                                                ifhem-iyi ma ijerreb yeẓra 

Helkeɣ lehlak n wid yettmelken 

mačči ɣur ṭṭbib i ttafen ddwa 

Deg wul-iw siwa kem i izedɣen 

mi tkecmeḍ i d-ɣelqent tebbura 

Ɣef yisem-im tasa igezm-itt lmus 

tejreḥ tettru kul mi ara d-temmekti 

Tettxemmim ɣef zzehr-iw ixus 

siwa netta i kem isbeɛden fell-i 

Ḍelbeɣ di Rebbi ad aɣ-d-yaɣ afus 

tafat anga tella ad d-teflali 

                                                     35) Ma selbeɣ 

Ma selbeɣ lexbar siwḍ-it 

ttxillem a tabraṭ inna-s 

Ur ksaneɣ ara 

rẓaget fell-i ddunit 

Seg wasmi beɛdeɣ fell-as 

Ur sbireɣ ara 

Mmektiɣ-d yiwen was 

Mi walaɣ ɛeddant tullas 

yergagi wul-iw 

Rreẓq-iw beɛdeɣ fell-as 

Ttxilem a tabrat inna-s 

iḍaq lxaṭer-iw 

Dɛut ad t nnuba-s 

Di ddunit ad yaf ayla-s 

am tezzyiwin-iw 

Ur as-ttamaḥeɣ i targit 

Ass-n mi ṭṭseɣ tameddit 

yewwi-iyi-d Rebbi 

Tesferḥ-yi-d ddunit 

S kra mennaɣ tqebel-it 

ɣur-m terra-yi 

Ukiɣ lferḥ tbeddel-it 

Terra tament d lḥentit 

ziɣ tɣur-iyi 

                                                                 Tura mi ɛewjen wussan 

At Rebbi ɛemden walan 

ttraǧuɣ tafat 

Ɛyiɣ ttsehhireɣ uḍan 

Ferḥeɣ i lmeḥna i iɛeddan 

ɣas mazal snat 

Zzher iṭṭsen kul lawan 

Aki-d beggen-d lberhan 

ɛyiɣ di cceddat 

                                                                      36) Tabrat n sslam 

Uriɣ-as tabrat n sslam 

ur iyi-d-terra ara 

La ttɛawazeɣ di ttxemam 

ur sbireɣ ara 

Wessaɣ aggur d yetran 

iṭij dtziri 

Ad d-awin lexbar yellan 

amek tettili 

Teǧǧa-d ul-iw deg yiɣeblan 

truḥ tettu-yi 

Sebreɣ ad ɛeddin wussan 

ma d iyi-d-temmekti 

Ma d ḥekkun fell-am medden 

lehlak-iw meqqer 

Leǧraḥ i d-teǧǧiḍ nedfen 

terwiḍ lxaṭer 

Urfan n lḥubb-im weɛren 

ɣerqen am lebḥer 

Yendem wul-iw mi kem-issen 

ɣas yebɣa ad kem-iẓer 

La qqareɣ i wul thedden 

yiwen wass ad t-tettuḍ 

Ad d-tas tin ara k-iḥemmlen 

si lhem ad t-teḥluḍ 

Anef-as i tin k-ikerhen 

                                                                           ur tt-tettraǧuḍ 

D tilufa n medden i k-yuɣen 

ayla-k ar t-tezhuḍ 

                                                                      37) Ma ketbeɣ 

Kul yum fell-am i heddreɣ 

ul-iw d ameḥzun ixaq 

Ur zmireɣ ara ad sebreɣ 

waǧeb-it-id a tin yectaq 

Fell-am aggur ad t-aweḍeɣ 

ɛemmdeɣ i lmuḥal ma ilaq 

Isem-im fell-as ad t-ketbeɣ 

kul iḍ ad am-iban si ṭṭaq 

Ketbeɣ isem-im ɣef lḥiḍ 

ketbeɣ-t di ṭṭabla n lakul 

Ketbeɣ-t iwakken ad t-twaliḍ 

netta d yisem-iw yeddukul 

Ad ten-tafaḍ anda teddiḍ 

ɣas udem-im beɛdeɣ-t iḍul 

ad tfehmeḍ i as-teǧǧiḍ i wul 

Ad tcehhed ṭṭejra n čina 

i deg zik ḍebɛaɣ isem-im 

Ar ass-a mazal-t yella 

ɣas tura yuɣal d aqdim 

Iqdem bḥal lemḥibba 

icerken ul-iw d wul-im 

Ifer-is si zzman yerka 

aẓar d ajdid yeqqim 

Ma ketbeɣ isem-im ɣef leḥyuḍ 

ma heḍreɣ i medden fell-am 

                                                                      Cfiɣ i wayen tettuḍ 

anef i wul ad yessaram 

                                                                        38) ẓriɣmazal 

Ẓriɣ mazal 

Sebreɣ d uzzal 

ad iɣab wudem-is 

Ziɣen simmal 

Ɣas ifat lḥal 

Am yiḍ am zal 

teǧǧa-iyi later-is 

Ay agerru 

Asmi akken i k-ceɛleɣ 

Ay afus-iw 

Asmi k-sserɣeɣ 

Tella ccama 

Ɣef lǧal-im teḍbeɛ 

Times tensa 

Nek baqi ḥerqeɣ 

Udem-im yewwi-t 

iṣaḥ-d i wayeḍ 

Udem-im yewwi-t 

jemɛeɣ-t di lkaɣeḍ 

D tteswira-m 

I d-jemɛeɣ s axxam 

Tettekkes ṭṭlam 

ɣas kem tɣabeḍ 

Ay ayen bɣiɣ 

acuɣer tbeɛḍeḍ? 

                                                                            Ayen ttmenniɣ 

fell-i la treggleḍ 

Tura mi ɛyiɣ 

I snitra-w ḥkiɣ 

Ayen ttɣenniɣ 

ahat ad as-tesleḍ 

                                                               39) A tin iɣeben am yetri 

A tin iɣaben am yetri 

yeɛreq wanida iteddu 

Yeḥzen waggur deg igenni 

yeḥzen win teǧǧiḍ yettru 

Asmi akken i tɣabeḍ am yetri 

yeɛreq wanida iteddu 

Yeḥzen waggur deg igenni 

Rran aɛjar ɣef wudem-im 

am waggur yeffer usigna 

Tawla yesserɣayen allen-is 

yeggra-d later-is di lḥara 

Allen-iw ddant d uḍar-is 

ẓriɣ d ayen truḥ tura 

Maɛac ad sleɣ i ssut-is 

win ad as-yeslen yella 

Steqsayeɣ ṭṭaq-nsen 

Nniɣ-as wa d-yettḍillin 

Yenna-k tura ad iyi-ɣelqen 

Ur tsɛiḍ wa d iyi-iwalin 

Ad twaliḍ lemri-w yeḥzen 

D uɣebbar ad i-yalin 

D ayen i k-yuɣen i d i-yuɣen 

D nekkni i tt-id-ittamektin 

                                                                  Tabburt ideg i tettɛeddi 

ḍelbeɣ-tt d acu i twala 

Tenna-k lǧehd-iw yeɣli 

wi ɣef ara ɛasseɣ tura 

Win ibɣan ad d-iwali 

ur d-iggri d acu nesɛa 

                                                                          40) TAfat 

A tafat n ddunit-iw 

wali-d win teǧǧiḍ yuḍen 

Aẓar-im yuɣ-d akk ul-iw 

idammen-iw deg-s uzzlen 

Tekkseḍ i teɣzalt sser 

tamuɣli n medden akk ɣur-m 

Ilemẓi teǧǧiḍ-t yesker 

tilemẓit seg-m tusem 

Ma ẓriɣ lwerd n tefsut 

ttmektayeɣ-d ṣṣifa-m 

Lɛeql-iw ssber yettu-t 

tesḥermeḍ fell-i naddam 

Lemmer zmireɣ ad am-hedreɣ 

ad am-iniɣ wi d i-yerḥan 

Ad am-iniɣ wi ɣef i selbeɣ 

ma ur teẓriḍ medden akk ẓran 

Axemmen yezga fell-i 

deg wexxam neɣ di berra 

Ɣas lweqt la yettɛeddi 

fell-am ur sbireɣ ara 

nnan-iyi-d wid steqsaɣ 

lweqt ittawi-d ṣṣber 

Acḥal ayagi i ruǧaɣ 

                                                                   yugi ad yethedden lxaṭer 

Lehlak-iw yeqqim d ajdid 

seg wass-n amezwaru 

Ul-iw mazal-it d awḥid 

ma d iẓri-w mazal yettru 

Leǧraḥ n lemwas sehlen 

kul lehlak yesɛa ddwawi 

Lḥubb yesskaw ifadden 

d leǧraḥ mebla ccwami 

                                                                      41) La ttnadiɣfell-am 

La ttnadiɣ fell-am 

anida telliḍ 

La ttnadiɣ fell-am 

yeɛdel wass d yiḍ 

Ffudeɣ ṣṣifa-m 

Lluẓeɣ lhedra-m 

ayɣer d iyi-tenɣiḍ 

Ɣas la kem-twaliɣ 

ẓriɣ tbeɛedeḍ 

Ɣas yid-m ttiliɣ 

kem ur tfaqeḍ 

Ɣas la kem-ttnadiɣ 

ɣef tmuɣli-w teffreḍ 

Di tirga-w ufiɣ 

ayen i d iyi-tekkseḍ 

Ma bɣiɣ ad kem-ẓreɣ 

ad bellɛeɣ allen-iw 

Ad kem-ttsewwireɣ 

weḥidi di lmux-iw 

Anef-iyi ad ffreɣ 

sser di sser-iw 

Ugiɣ ad t-ferqeɣ 

yeḍbeɛ deg wul-iw 

                                                                            Ḥkiɣ imeṭṭi-w 

i wid d as-islan 

Skeneɣ leǧraḥ-iw 

i wi t-iwalan 

Kra nudant wallen-iw 

later-im ur iban 

Balak d lmux-iw 

i kem-id-isnunlfan 

                                                                               42) lehlak 

Lehlak i d-teǧǧiḍ deg-i 

Ur yesɛi amdawi 

ɣef lǧal-im i d iyi-yextar 

Am wakken yeggul fell-i 

Ar d iqqim ɣur-i 

alamma subben lecfar 

Uli d-ixdem imeṭṭi 

Rruḥ la ixetti 

am lgaz yeǧǧan lefnar 

Si ddunt tekkesḍ-iyi 

Urǧiɣ-am Rebbi 

d lmut ad i-d-irr ttar 

Rruḥ-iw ad n-yas d aḥmam 

Ad n-yaweḍ s axxam 

ad am-n-ibedd ɣef ṣṣur 

S ṣṣut-is ad am-yefk sslam 

Qbel ad d-yeɣli ṭṭlam 

ad n-iruḥ lewhi n ṭṭhur 

Muql-it mliḥ ma iɛerq-am 

Yettawi ccama-m 

d ccama s-ǧǧan leɣrur 

Ad n-yuɣal d afrrux n yiḍ 

Ad n-yas ur tebniḍ 

wali-d allen-is di ccqayeq 

Ad am n-ihder ɣef win teǧǧiḍ 

                                                                         Alarmi t-tennɣiḍ 

seddaw tmedlin yeḥreq 

Rruḥ-is anda telliḍ 

Ad n-yerzu kul iḍ 

bac naddam ad am-yeɛreq 

Lehlak ad n-yerzun ɣur-m 

d rruḥ-iw ayen 

lehlak-nni d iyi-yewwin 

Ad n-yas s ul-im ad t-yeɛdem 

Ɣef wayen i as-ixdem 

ad tsafreḍ mebɣir aɛwin 

Rruḥ-im ad t-id-yeddem 

Yid-s ad t-id-yeddem 

ɣur Rebbi ad ddun i sin 

Si tmedlin i d iyi-rran 

Aṭas i d-yeggran 

ad am-tent-rren ikemmini 

Ad tezdeɣḍ ger iẓekwan 

D ixxamen imsawan 

lǧar-im d nekkini 

Wid yessaramen ad kem-sɛan 

Iɣur-iten zzman 

yerra-iyi-kem-id ar ɣur-i 

                                                              43) La staqsayaɣitran 

La steqsayeɣ itran 

ma ad d-awin lexbar 

La ttɛeddin wussan 

ul-iw yetḥeyyer 

La ttɛeddin wussan 

ul-iw yetḥeyyer 

Ur gganeɣ uḍan 

rwiɣ aḥebber 

Teẓriḍ ma ad kem-ttuɣ 

ɣef lɛehd-iw tecfiḍ 

Fell-am ay ttruɣ 

d ul-iw i terḥiḍ 

Fell-am ay ttruɣ 

d ul-iw i terḥiḍ 

Fiḥel ma ad am-n-ḥkuɣ 

fiḥel ma ad d-testeqsiḍ 

Urgaɣ-tt ass-nni 

terfed-d s wallen-is 

Ɣileɣ d ayenni 

ad rwuɣ udem-is 

Ul ad yethenni 

ad yaweḍ lebɣi-s 

La ttruɣ ya lɣaci 

Mi beddleɣ idis 

ggriɣ-d kan weḥdi 

Iruḥ lexyal-is 

                                                                       44) Bɣiɣad d-iniɣ 

Bɣiɣ ad d-iniɣ 

ad yifsus wul-iw 

Ur tsaɛḍ wi yenɣiɣ 

ugadeɣ tili-w 

Urgaɣ-tt ass-nni 

trefd-d s wallen-is 

Ɣileɣ d ayenni 

ad rwuɣ udem-is 

La ttruɣ ya lɣaci 

mi beddleɣ idis 

Ggriɣ-d kan weḥdi 

iruḥ lexyal-is 

Uḍneɣ kem tebɣiḍ 

wekkleɣ-am Rebbi 

Uḍneɣ kem teẓriḍ 

teẓriḍ acimi 

Tezmerḍ ad d-tiniḍ 

nek ǧǧiɣ kulci 

Dayen i tettnadiḍ 

berka-kem anadi 

Ayen akk i d-nniɣ 

fehmet a medden 

Mačči ɣef tin bɣiɣ 

ikfan ifadden 

Ɣas la d-ttmesliɣ 

                                                                          d ayen akk niḍen 

Deg wul-iw ẓriɣ 

d acu i d-iḥerqen 

                                                                            45) Anef-iyi 

Anef-iyi 

D aɛwaz iḍes yeǧǧa-yi 

Anef-iyi 

D awḥid uɣeɣ tannumi 

Tenniḍ-iyi ar d ak-ḥkuɣ 

si melmi i bdiɣ lḥif 

Mačči dtatut ay ttuɣ 

a Rebbi ad k-in-yaweḍ nnif 

Lemmer ad ak-d-ḥsebɣ ayen i ruɣ 

seg yimeṭṭi ad yenjer wasif 

Ur temireḍ ara ad tketbeḍ 

tilufa mebla lḥidad 

Lemmer igenni d lkaɣeḍ 

lukan lebḥer d lmidad 

Ad ak-d-ḥkuɣ wis ma ad tamneḍ 

Ma skaddbeɣ Rebbi yeɛlem 

Ddunit ddunit kan 

Ur telli d ayen nniḍen 

Lebḥer ččuren-t waman 

Igenni ibeɛd ɣef wallen 

Anef-iyi nek d iɣeblan 

Wulefn-iyi wulfeɣ-ten 

                                                                         46) Taqbaylit 

Ayla-m ɛeqli-it 

ɣur-m ad as-tebṛuḍ yiwen wass 

A taqbaylit 

ad d-yecreq yiṭij yuli wass 

Ɣas ma nettnaɣ 

seg umennuɣ i d-yekka nnfeɛ 

Aẓar-nneɣ 

deg wul ibded iṣeḥḥa 

Fṛeḥ yiss-neɣ 

ma tṛuḥeḍ d acu nesɛa 

Kem d yemma-tneɣ 

gara-neɣ nefhem neẓra 

Win iṛuḥen 

yella wayeḍ deg wemkan-is 

Win ifeclen 

ad nebded s idisan-is 

Wi kem-iḥemmlen 

fell-am isebbel ṛṛuḥ-is 

Iɛebd-ikem 

yiss-m i yesbed lqedd-is 

Ma neǧǧa-kem 

ǧǧan-kem wid tqurɛeḍ 

Anga-t wudem 

is ara nqabel wiyaḍ 

Aqlaɣ yid-m 

                                                             nesɛa-kem akken d aɣ-tesɛaḍ 

Nettwali yiss-m 

akken yiss-neɣ twalaḍ 

Laṣel d aqdim 

ur iṛuḥ akken ad t-id-nerr 

Ur ttxemmim 

ma di ṭṭiq neɣ di liser 

Tameslayt-im 

wa ara tt-iɣeḍlen ma yezmer ? 

Ma d arraw-im 

yis-sen i tebded lezzayer 

                                                               47) uɣal-d 

Nettat: 

La ḥettben wid iyi-kran 

La ḥettben yid-i lesnin 

Ma ur teẓriḍ medden akk ẓran 

Tḍul lɣerba i k-yewwin 

Steqsi d acu yeḍran 

Widen ibbden ad ak-inin 

Ad ak-mlen yakk ayen illan 

Ahat ad k-id-smektin 

Ɣur-i ṣṣber ɣelben-t wurfan 

Mačči d aseggas neɣ sin 

Netta : 

Lehdur-im nɣan-iyi 

ad ten-awiɣ yid-i d aɛwin 

Abrid rẓag i tmuɣli 

abrid-nni d i-yewwin 

Ffreɣ ɣef daxel imeṭṭi 

ɣur-m wi kem-id-ittwalin 

Uh ay iḥbiben-iw 

Iɛerq anwa i d abrid-iw 

La ttmuquleɣ mkul lǧiha 

yuker-iyi wul-iw fell-am 

Ttwaliɣ-kem di tnafa 

a lḥezn-iw mi ara d-yeɣli ṭṭlam 

Arrbeḥ n tizzya-w tezha 

                                                             kul lweqt ad d-tas s axxam 

Uh ay iḥbiben-iw 

Iɛreq anwa i d abrid-iw 

Mennaɣ-n deg-k a Ṛebbi 

siwa keč ara d-iqqimen 

Mennaɣ yiwen wass ad d-naki 

leḥyuḍ fell-aɣ beddlen 

Ad neẓer tawwurt ad d-telli 

d wid nebɣa ara d-ikecmen 

Uh ay iḥbiben-iw 

Iɛreq anwa i d abrid-iw 

Nettat: 

Uɣal-d ay uḍrif 

ul-iw ybbehba 

Iferq-aɣ bessif 

zzman bu tlufa 

Nettat : 

Rebḥeɣ-d siwa lḥif 

Yenɣa-yi wurrif 

Iẓri-w yettifif 

iɣleb ccetwa 

Lweqt yettɛeddi 

nekkni nettwali-t 

                                                                          Muḥal ad d-yezzi 

leɛmer yettawi-t 

Iruḥ wass-agi 

Yuɣal d iḍelli 

Yenɣes si temẓi 

akka ay d ddunit 

Nettat : 

Uɣal-d ay uḍrif 

ul-iw yebbehba 

Iferq-aɣ bessif 

zzman bu tlufa 

Netta : 

Rrbeḥ nwala-t 

nwala tili-s 

Nek yid-m nurǧa-t 

ad aɣ-d-ibeggen udem-is 

Lḥal a yettfat 

Iǧǧa-yaɣ neǧǧa-t 

Zzher yesserwat 

ixeddem rray-is 

Nettat: 

Uɣal-d ay uḍrif 

ul-iw yebbehba 

Iferq-aɣ bessif 

zzman bu tlufa 

                                                                                Nettat: 

A zzwaǧ n leḥlal 

kem tɣaṭṭ-iyi 

Lukan s wuzzal 

ayla-nneɣ ad t-nawi 

Iṭij mi d-iḍal 

Mi yendem yuɣal 

Lweqt yettazzal 

ṣaḥḥa di Rebbi 

Nettat: 

Uɣal-d ay uḍrif 

ul-iw yebbehba 

Iferq-aɣ bessif 

zzman bu tlufa 

Netta: 

Anf-iyi aḥbib 

ula i d ak-ḥkuɣ 

Lbɛed ur iqrib 

wass ideg ara ḥluɣ 

Ur ufiɣ ṭṭbib 

Zzman yeskiddib 

Ma la ttruɣ d lɛib 

anef ad ssefruɣ 

                                                       48) Tibṛatin 

Aha ddem-d astilu 

Ad ak-n-ḥkuɣ keč ttaru 

Heggi-d lkaɣeḍ ad yekfu 

yeččur wul,ah… 

Ad ak-n-hedreɣ s teqbaylit 

S wayen i k-ihwan ketb-it 

Win ur nefhim sfehm-it 

keč teẓriḍ,ah… 

Aru-tent am tebṛatin 

D keč ara tent-yawin 

D keč ara d asen-yinin 

dayen iruḥ,ah… 

Ini-yas i yemma ḥemmleɣ 

Ad iyi-d-yaf lḥal ruḥeɣ 

Mi ara n-yas wayen i am-n-ketbeɣ 

semmeḥ-iyi,ah… 

Nek d ddunit nemxallaf 

Ur tt-ufiɣ ur d i-tettaf 

La tettlɛab yid-i am welqaf 

terwi-yi,ah… 

Lemmer zmireɣ ad as-kellxeɣ 

Ad sɛuɣ tasa ad mmteɣ 

Iwakken ad as-rewleɣ 

berka-yi,ah… 

Imi lkuraǧ-nneɣ ifut 

Nettazzal ad d-nawi lqut 

Nugad ddunit d lmut 

ad rewlaɣ,ah… 

A yemma aqliyi ad rewleɣ 

Ur zriɣ sani ara ruḥeɣ 

Ad leḥuɣ alamma bbdeɣ 

wis sani,ah… 

Kem ẓriɣ ad iyi-tfehmeḍ 

Tifeḍ-iyi akken d iyi-tessneḍ 

Seg wasmi akken iyi-d-turweḍ 

siwa lḥif,ah… 

Luleɣ-d itri-w d asemmaḍ 

Mačči d ayen ara d-tcafaɛḍ 

Teẓriḍ mi akken i d iyi-d-tesɛaḍ 

anef-iyi,ah… 

Tturebbaɣ-d d ameḥqur 

Seg wass-n anyir-iw mechur 

Ma ruḥeɣ ɣer lebḥer teqqur 

d akkagi,ah… 

Mi meqqreɣ ɣileɣ ad tbeddel 

A yemma imiren i tkemmel 

                                                                        Ula d asirem fiḥel 

dayenni,ah… 

Ma nniɣ-am qqim di lehna 

ẓriɣ ur twehhemḍ ara 

cerreg tabrat-iw tekfa 

ttu-yi,ah… 

Ketb-as tura i texḍibt-iw 

Ad d-tekkes taxatemt-iw 

Siweḍ-as merra lehdur-iw 

sferḥ-itt,ah… 

Tabrat-agi mi ara tt-teɣreḍ 

Ẓriɣ aṭas ara tferḥeḍ 

Serrḥeɣ-am ad textireḍ 

win tebɣiḍ,ah… 

Asmi d iyi-kem-ifka baba-m 

I ẓriɣ txerb nniya-m 

Ul-im kra i yessaram 

iruḥ-as,ah… 

Ass-agi lliɣ-am lqid 

Rriɣ-am-d ul-im d ajdid 

Mennaɣ ad am-d-ifk webrid 

siwa lxir,ah… 

Mačči d nek i m-ilaqen 

Nek seg wigad yettewten 

Amkan-iw d iderwicen 

tifeḍ-iyi,ah… 

Xir aqcic la yeqqar 

D ṭṭbib neɣ d kumiṣar 

Neɣ win yettfeǧǧiǧen am lefnar 

d lmetl-im,ah… 

Tabrat-agi ɣrant wallen-im 

Sfeḍ yiss imeṭṭi n lferḥ-im 

Tɛefseḍ-tt ddaw uḍar-im 

dayenni,ah… 

                                                                           49)Aṛǧu-yi 

Leɛca wis d acu yeḍran 

s umeǧǧed taddart teqleɛ 

Lɣaci ffɣen-d s izenqan 

tiziri tbedd ɣef yeẓra 

Di tafat mi d-ɛeddan 

Ayen akken i d-ɛebban 

yufrar-d nnig iqqerra 

Azzeka-nni mi d-kkreɣ 

Tiɣri n lɛibad ur s-sliɣ 

Aɛni neṭlen-t ur ḥedreɣ 

Yili di taddart i lliɣ 

Am win s innan:ad k-wteɣ 

Yerna ad ak-ggalleɣ 

Ma tsuɣeḍ ar d ad ccetkiɣ 

Ayen akk i nehḍer 

Wissen ma ad d-yeḥder 

yefka-t unebdu i lexrif 

Ma nniɣ-am ṣṣber 

Teẓriḍ ulayɣer 

iḥfiḍ ṣṣeber n bessif 

Ma nru ma neḥḍer 

Ma nsuɣ ma neqber 

ayen ẓẓayen ur d-ittixfif 

Arǧu-yi, arǧu-yi 

nnan wid i d-issawlen 

                                                                         d lggira i yezwaren 

Arǧu-yi,arǧu-yi 

arǧu ad am-heḍreɣ 

fiḥel ma ɛeṭleɣ 

Teẓriḍ d acu i d aɣ-yuɣen 

d abrid ad ruḥeɣ 

ayen iḍran qebleɣ 

Lexbar n wa ad d-yuɣalen 

ɣer din mi ara awḍeɣ 

Ad am-d-ḥkuɣ i d iyi-yuɣen 

Arǧu-iyi,arǧuyi 

Widak i yettḍebbiren 

Snulfan-iyi-d aɛdawen 

Arǧu-yi, arǧu-yi 

ɣer tmacint uliɣ 

D irfiqen i n-ufiɣ 

udem-iw am wudmawen-nsen 

Deg-sen ttwaliɣ 

Ɣur-sen ttcabiɣ 

yiwen uɛekkaz i aɣ-yewten 

Ma teɣlim lliɣ 

Tellam mi ara ɣliɣ 

di lmeḥna-nneɣ d atmaten 

Arǧu-yi,arǧu-yi 

ceggɛen-iyi ad nnaɣeɣ 

wissen ahatad d-uɣaleɣ 

                                                                          Arǧu-yi, arǧu-yi 

Mi nebbed twennseɣ 

Deg waṭas yid-neɣ 

rrɛud mebɛid i s-nsel 

Mi beddlen beddleɣ 

Leḥwayeǧ i kkseɣ 

rǧant ad iyi-d-yerr wesfel 

Imiren ugadeɣ 

Di ddqayeq ḥettbeɣ 

wa ad d-yuɣalen ad awen-imel 

Arǧu-yi, arǧu-yi 

s azrar ɛellqen-iyi isem-iw 

tamekkḥelt ger ifassen-iw 

Arǧu-yi, arǧu-yi 

Tettuɣ-kem tikwal 

Yekkes-ikem wuzzal 

yekkes-ikem si ger wallen-iw 

Aɣebbar azal 

Ur ḥwaǧen awal 

d wid i itezzin di lmux-iw 

Ass yekfan mazal 

Azekka ad d-yuɣal 

seɛreqn-yi leḥsab-iw 

Arǧu-yi, arǧu-yi 

ṛṛmel s yiṭij yeḥma 

ikemmel-as rrṣas yerɣa 

Arǧu-yi, arǧu-yi 

                                                                          sliɣ taqcict terna 

semmi-yas lehna 

Ahat ad telhu d lfal 

neɛya di lgirra 

d amennuɣ neṛwa 

Ma ulac ad aɣ-d-iṛjem wakal 

neḥzen mi nenɣa 

nefṛeḥ mi d-neggra 

Ad as-nekkes nnuba-s i ccwal 

Aṛǧu-yi, aṛǧu-yi 

kulwa ad yuɣal s axxam-is 

akken ad iṣfeḍ leǧraḥ-is 

Arǧu-yi, aṛǧu-yi 

                                                                            50)Amjahed 

Ẓriɣ yelli-s n wedrar 

Leɛqel-iw iḥar 

ufiɣ-tt-in tegguni aẓru 

Am tid iɛemṛen tuddar 

Wer tettunebdar 

teṭṭef mmi-s seg ufus tettru 

Argaz-is yemmut yuzzer 

Ɣer ṛṛṣas yezwar 

nnekwa-s yeddem-itt waḍu 

Nerra-yak aggur teẓẓleḍ deg-s 

Nerna-yak itri tneṭleḍ deg-s 

newt-ak afus mi temmuteḍ 

Sliɣ i tegnawt tnuṭaḥ 

adfel yebda-d d ameččim 

Tamɣart tebded ger lelwaḥ 

ɣef mmi-s anida n yeqqim 

yesnulfa-yam-d lkifaḥ 

di lǧennet ad am-ig amkan-im 

Sliɣ i ṛṛsas yeṭṭerdeq 

yekker uɣebbar di tɣaltin 

Tamɣart tbedd ɣer ṭṭaq 

ɣer mmi-s ma ad as-t-id-awin 

Ɣas thedden ul-im ma ixaq 

d ṛṛayes n lmuǧahidin 

Sliɣ la tzehher ṛṛuṭlan

